
Inngangur 

 

Í þessari rannsókn er fjallað um hagræn áhrif verslunar þar sem kannaðir eru þættir og umfang 

verslunar í efnahagslífinu hérlendis. Í fyrsta kafla er rætt um þær miklu breytingar sem hafa 

orðið hérlendis undanfarna áratugi í búsetu, verslun og öðrum þáttum atvinnulífsins. Í öðrum 

kafla er gerð grein fyrir skiptingu atvinnugreina og lýst er hlutverki verslunar við breytingar 

og þegar framboð og eftirspurn mætast. Í þriðja kafla er alþjóðleg verslun skoðuð ásamt 

verkaskiptingu. Í fjórða kafla er greint frá þætti verslunar í atvinnustarfsemi og sagt meðal 

annars frá framleiðsluvirði hennar, launum, framlagi til landsframleiðslu og stöðu á 

vinnumarkaði. Í fimmta kafla er fjallað um í hve miklum mæli verslun stendur undir 

skatttekjum ríkisins og í sjötta kafla er lýst aðfanga- og afurðagreiningu í verslun. Í sjöunda 

kafla er fjallað um helstu verkefni verslunar næstu misserin. Í lokaorðum eru niðurstöður 

dregnar saman og þær settar í samhengi við grunnatriði verslunar um frelsi í viðskiptum. Í 

viðauka er lýst tæknilegum atriðum nokkurra þeirra líkana sem tengjast rannsókninni. 

 

 

1. Búsetubyltingin og verslun 

 

Þótt verslun hafi þekkst hér frá alda öðli hefur sú starfsemi lítið að gera með nútíma verslun. 

Fyrstu 1000 ár Íslandssögunnar af þeim um 1150 árum sem liðin eru frá fyrstu búsetu 

einkenndist efnahagslífið af sjálfsþurftarbúskap og vöruskiptum, hvort sem var innanlands eða 

í viðskiptum við útlönd. Þótt fornsögur okkar og annálar greini oft frá verslun var hún ekki 

stór hluti atvinnulífsins og reyndar snerist lífsbaráttan þá um að hafa í sig og á og lifa af og 

gekk það misjafnlega. Eitt af því sem einkenndi verslun fyrri tíma var að sáralítið 

peningamagn var í umferð og reyndar var yfirleitt lítið um peninga en vel virkt peningakerfi 

er einn helsti aflvaki verslunar nútímans. Það er ekki fyrr en á miðöldum, til dæmis með 

siglingum fyrir Afríku, að verslun hófst að ráði milli landa. Stóra stökkið varð hins vegar ekki 

fyrr en með atvinnuháttabyltingunni um miðja átjándu öld sem kennd er við framfarir í iðnaði 

með tilkomu gufuaflsins. Þá fyrst urðu breytingar sem um munaði í samgöngum, framleiðslu, 

samskiptum og verslun en það var í fyrsta skipti í 12.000 ára sögu mannsins í skipulögðum 

samfélögum að utanaðkomandi orka kom í umtalsverðum mæli inn í samfélag manna. 

Þessi þróun fór þó fram hjá Íslendingum langt fram á nítjándu öld en þá fyrst urðu 

búsetubreytingar með þéttbýlismyndun. Um aldamótin 1900 þróuðust síðan nýir atvinnuvegir, 

einkum í sjávarútvegi. Síðan þá hafa orðið stórkostlegar breytingar og sjást þær einkum á 

þremur mælikvörðum, það er á breytingu á fólksfjölda, á aukningu þéttbýlis og á gerbreytingu 

á atvinnuvegum sem sést best á þróun landbúnaðar. 

 

 

Mynd 1: Íbúafjöldi hérlendis 1900-2012 

 

Mynd 1 sýnir íbúafjölda hérlendis frá næstsíðustu aldamótum. Árið 1900 var fjöldinn 78 

þúsund manns, fimmtíu árum seinna hafði hann nær tvöfaldast og var um 140 þúsund og 

hálfri öld síðar hafði hann aftur tvöfaldast og var um 280 þúsund. Síðustu tólf árin hafa 40 

þúsund manns bæst við og nú búa hér um 320 þúsund manns eða fjórfalt fleiri en var fyrir 

rúmum eitt hundrað árum. Þetta er mikil breyting þegar hugsað er til þess að löngum bjuggu 

hérlendis ekki fleiri en 50 þúsund manns og íbúafjöldinn fór niður undir 30 þúsund á okkar 

verstu tímabilum, í Svartadauða og í Móðuharðindunum. Hér býr því fámenn þjóð í stóru 

landi. 

Það er athyglisvert að hugsa til þess að hefði fólksfjölgun á Íslandi orðið svipuð og var 

í Noregi frá 1100 væru Íslendingar nú um ein milljón talsins. 

Mynd 2: Skipting strjálbýlis og þéttbýlis 1901-2012 

 

Um næstsíðustu aldamót bjuggu um 80% landsmanna í dreifbýli, það er á stöðum með færri 

en tvö hundruð íbúa, og einungis um 20% í þéttbýli, samanber mynd 2. Fimmtíu árum síðar 

hafði þetta snúist við og um þrír fjórðu hlutar þjóðarinnar bjuggu í þéttbýli og um fjórðungur í 

dreifbýli. Hálfri öld síðar, um aldamótin 2000, var hlutfall dreifbýlis komið niður í 8% og 

92% landmanna bjuggu þá í þéttbýli. Hlutur dreifbýlis minnkaði enn næstu tólf árin og nú búa 

einungis örfáir landsmenn í dreifbýli þótt umræðan sé oft með öðrum hætti og látið eins og 

fólksfjöldi í dreifbýli sé umtalsverður en því fer víðsfjarri. Þessi þéttbýlismyndun var ekki án 

átaka og sérstaklega á fyrri hluta tuttugustu aldar ríkti mikil andúð á þéttbýli og ýmis 

stjórnmálaöfl börðust gegn þeirri þróun af öllu afli. 

Þéttleiki byggðar á Íslandi er að ýmsu leyti mjög sérstakur. Þannig búa núna tveir 

þriðju hlutar þjóðarinnar á Reykjavíkursvæðinu. Þrír fjórðu hlutar þjóðarinnar búa meira að 

segja á svæði innan við klukkutímaakstur frá miðborg Reykjavíkur. Þessi staða, sem markar 

auðvitað umgjörð verslunar, einkum smásöluverslunar, er nær einsdæmi í heiminum, það er 

að svo stór hluti heillar þjóðar búi nánast á sama blettinum. Ísland er þannig fyrir löngu orðið 

borgríki. 

Mynd 3: Hlutdeild landbúnaðar á vinnumarkaði 1901-2012 

 

Enn meiri breytingar hafa orðið á atvinnuháttum hérlendis. Aðalatvinnuvegurinn um aldir, og 

í reynd sá eini, var landbúnaður og árið 1900 unnu flestir við hann, eða um 60% á 

vinnumarkaði, samanber mynd 3. Það hlutfall var 26% árið 1950 en einungis 6% um síðustu 

aldamót og nú er hlutfallið aðeins 3%. Iðnbyltingin hérlendis var jafnvel allt að eitt hundrað 

árum seinna á ferðinni en í nágrannalöndunum, þótt þróunin hafi verið misjöfn í einstökum 

löndum. 

Lífskjör hafa gerbreyst hérlendis á síðustu eitt hundrað og þrettán árum eða frá upphafi 

tuttugustu aldar. Í lok nítjándu aldar voru Íslendingar sárafátækir og efnahagsleg staða þeirra 

var svipuð og staðan er nú hjá fátækum þróunarríkjum Asíu og Afríku, eins og Kambódíu og 

Kamerún. Lífskjör hérlendis núna eru hins vegar meðal þeirra bestu í heiminum og lífsskilyrði 

hér eru almennt mjög góð miðað við flestar aðrar þjóðir. Landsframleiðsla á íbúa, sem er 

verðmætasköpun á hvern einstakling, hefur fimmtánfaldast frá aldamótunum 1900 og verslun 

var einn af drifkröftum þessara framfara. Verslunin skapaði forsendur fyrir þessar breytingar, 

bæði innflutningsverslun, utanríkisverslun og verslun innanlands við einstaklinga og 

fyrirtæki. Íslendingar eru nú í átjánda sæti af tæplega tvö hundruð löndum heims hvað varðar 

landsframleiðslu á íbúa á jafnvirðismælikvarða en þeir voru í tólfta sæti árið 2007 eða fyrir 

hrun bankanna.  

2. Verslun veldur breytingum í viðskiptum 

 

Sundurgreining atvinnulífsins í frumframleiðslu, iðnaðarframleiðslu og þjónustuframleiðslu 

tengt tímabilum er sýnd á mynd 4 þar sem frumframleiðsla, eins og landbúnaður, var 

allsráðandi fyrir 1750. Iðnaðarframleiðsla var helsti atvinnuvegurinn á nítjándu öld og 

þjónustuframleiðsla á þeirri tuttugustu. Hægra megin á mynd 4 er sýnd hin nýja vídd 

atvinnulífsins en það eru skapandi atvinnugreinar sem verða einkenni tuttugustu og fyrstu 

aldarinnar. Í skapandi atvinnugreinum er mannleg sköpun, oft byggð á list eða öðrum þáttum 

menningar, meginþáttur í framleiðslu og sölu og nú þegar er um fjórðungur starfa hérlendis í 

þeim greinum. Skipting milli atvinnugreina eftir störfum, eins og hún er sýnd hægra megin á 

mynd 4, á við Ísland nútímans. 

 

 

Mynd 4: Skipting atvinnugreina 

 

Samþjöppun fólks á afmörkuðum svæðum hefur alltaf skipt miklu máli í efnahagslífinu en þar  

voru í fyrndinni markaðir og fólk skiptist á vörum og þjónustu. Á mörkuðum mætast framboð 

og eftirspurn, samanber dæmisögu 1. Við slíkar krossgötur byggðust oft upp borgir sem urðu 

þungamiðja í atvinnustarfsemi viðkomandi þjóða eins og Amsterdam, Kaupmannahöfn, 

London og New York eru dæmi um. Nú skiptir þessi samþjöppun miklu máli í þeirri 

atvinnuháttabyltingu sem nú er í fullum gangi með tilkomu skapandi atvinnugreina þar sem 

skapandi svæði gegna lykilhlutverki.  

Hin nýja atvinnuháttabylting einkennist af tölvutækni, netinu, framförum í vísindum, 

meðal annars lífvísindum, erfðabreyttum matvælum, nýjum skapandi atvinnugreinum, nýjum 

orkugjöfum, vaxandi öfgahyggju og gífurlegri fólksfjölgun á stuttum tíma. Breytingar nú um 

stundir eru líklega þær mestu sem samfélög manna hafa upplifað. 

 

Dæmisaga 1: Eftirspurn og framboð 

Framboð og eftirspurn lýsa grunnþáttum í efnahagslífinu. Eftirspurn er það sem 

einstaklingar og fyrirtæki vilja og hafa bolmagn til að eignast. Þessar óskir ráðast 

af mati viðkomandi og er ýmislegt sem þar skiptir máli eins og verð viðkomandi 

vöru og þjónustu, smekkur, verð á sambærilegum afurðum, notum eða nytjum 

fyrir viðkomandi og fjárráðum aðila. Einstaklingar geta sjaldnast veitt sér allt sem 

þá langar í þannig að alltaf þarf að velja milli kosta. Ef verð hækkar dregur 

viðkomandi úr því magni sem hann spyr eftir en lækki verð eykst það magn af 

vöru og þjónustu sem hann vill kaupa. Oft er litið á verðið sem aðaláhrifaþátt 

eftirspurnar. 

Framboð ræðst af því verði á vöru og þjónustu sem fyrirtækið býst við að fá en 

einnig af kostnaði við framleiðslu og þar skiptir tækni hvað mestu máli. Hækki 

verð á markaði vill framboðsaðili auka magn sitt þar sem varan eða þjónustan er 

orðin verðmætari í samanburði við aðra framleiðslu fyrirtækisins. Lækki hins 

vegar verð dregur úr framboðnu magni. Eftirspurn og framboði er lýst á mynd 5. 

Verslun leiðir þessa aðila saman og til þess þarf sérþekkingu. Á mörkuðum ríkir 

oft mikil samkeppni eins og er algengt í flestum tegundum verslunar. Oft er erfitt 

að ráða í eftirspurn og getur til dæmis tíska ráðið þar umtalsverðu. Varðandi 

tækniþróun þá getur hún auðveldlega leitt til lægri framleiðslukostnaðar og þá vill 

framboðsaðili auka magn sitt. Sagan geymir fjölmargar frásagnir af 

tæknibreytingum sem ollu straumhvörfum í framleiðslu og lækkuðu kostnað, eins 

og til dæmis hagnýting gufuaflsins, tilkoma rafmagns og uppgötvun og almenn 

notkun tölva. 

Stjórnvöld geta gripið inn í starfsemi markaða og reynt að hafa áhrif á eftirspurn 

og framboð. Stundum leggja stjórnvöld á gjöld eins og tolla til að afla tekna og þá 

dregur úr eftirspurðu magni. Þau geta líka stutt við rannsóknir sem leiða til 

tækniframfara sem lækka kostnað og það eykur aftur á móti magn framboðs. Fólk 

bregst einnig á ólíkan hátt við verðbreytingum. Stundum leiðir verðhækkun til 

tiltölulega mikillar lækkunar á eftirspurðu magni en í öðrum tilvikum verða 

áhrifin lítil. Verslunin verður að kunna skil á öllum þessum viðbrögðum til að 

markaðir virki sem best. 

 

Því má ekki gleyma að til að allt þetta gangi, hvort sem um er að ræða skapandi 

atvinnugreinar, iðnað eða þjónustu, þarf verslun að koma til. Verslun er olían sem smyr hinn 

sífellt flóknari vélbúnað viðskipta. Verslun var einföld á tíma vöruskipta en hún er það ekki 

lengur. Ef til vill hafa störf í verslun aldrei verið mikilvægari en nú, í miðri þeirri 

atvinnuháttarbyltingu sem nú stendur yfir, þeirri fyrstu í tvö hundruð og fimmtíu ár. 

Það vantar oft að fólk geri sér grein fyrir hvað verslun er. Í grunnlíkönum í hagfræði er 

sýnt samband milli eftirspurnar og framboðs út frá magni og verði, samanber mynd 5, sem er 

eitt mikilvægasta framlag hagfræði til vísinda og er grunnur að ótal mörgu innan fræðanna.  

 

 

 

 

 

 

 

 

 

 

 

Mynd 5: Eftirspurn og framboð 

 

Á mynd 5 er gert ráð fyrir að eftirspurn og framboð mætist við jafnvægisverð og 

jafnvægismagn en þetta samhengi er sett skýrar fram á mynd 6. 

 

 

 

 

 

 

 

 

 

 

 

Mynd 6: Eftirspurn og framboð með verslun 

 

Hringurinn á mynd 6, þar sem eftirspurn og framboð koma saman, er svæði eða vettvangur 

verslunar. Þegar komið er á sambandi milli framboðsaðila og eftirspyrjenda útheimtir það 

starfsemi sem fellur undir verslun. Sú starfsemi er ekki aðeins þar sem framboð og eftirspurn 

er sem jafnast, heldur ekki síður þegar offramboð eða umframeftirspurn ríkir, en þá ríður á að 

verslun stuðli að jafnvægi. Þess vegna er hringurinn á mynd 6 sýndur tiltölulega stór til að 

undirstrika hlutverk verslunar í að miðla milli framboðs og eftirspurnar við margvíslegar 

aðstæður 

Í efnahagslífinu fellur til kostnaður við að koma á viðskiptum, svokallaður 

viðskiptakostnaður. Þessi kostnaður er umtalverður og skiptir því máli að skipuleggja 

atvinnulífið á hagkvæman hátt þannig að viðskiptakostnaður verði ekki hærri en hann þyrfti 

að vera og það er einkenni verslunar að hún lækkar viðskiptakostnað. 

 

 

3. Alþjóðleg verslun og verkaskipting  

 

Hlutfallslegir yfirburðir skapa grunn fyrir hagkvæmni í framleiðslu og verslun, stuðla að 

hækkun launa og betri lífskjörum, samanber dæmisögu 2. Viðskipti efla allra hag. Íslendingar 

hafa í meira en eitt hundrað ár byggt upp mikla sérþekkingu á ýmsum sviðum verslunar, til 

dæmis í sjávarútvegi. Með vaxandi alþjóðavæðingu opnast nýir möguleikar, ekki einungis 

fyrir fjölbreytilega framleiðslu, einkum í þjónustu, heldur hefur markaðssetning breyst og 

útfærsla hennar orðið allt önnur en áður fyrr. Í smásöluverslun muna menn vel eftir 

strikamerkjabyltingunni en breytingarnar núna í samskiptum og verslun eru miklu meiri og 

örari en áður og erfitt er að spá fyrir um líklega þróun í framtíðinni. 

Verslun er hluti af ferli í atvinnustarfsemi og í virðiskeðju er verslun í aðdraganda að 

framleiðslu, þegar aðföng eru útveguð á aðfangamörkuðum, en einnig í kjölfar framleiðslu, 

þegar afurðir eru seldar á afurðamörkuðum. Flutningar og flutningafræði tengir aðila saman. 

Stundum sjá fyrirtæki sjálf um sölu á afurðum sínum, sem hægt er að kalla beina verslun, en 

öðrum fyrirtækjum er einnig falin sú starfsemi, það er óbein verslun. Eini munurinn  á beinni 

og óbeinni verslun er sá að ólíkir aðilar annast þau verkefni sem þarf að inna af hendi. 

Verkaskipting, sem er eitt form sérhæfingar, er grunnþáttur í efnahagslífinu og stuðlar 

hún að hagkvæmni. Markaðir, þar sem framboð og eftirspurn koma saman, skýrt skilgreindur 

eignaréttur eða ráðstöfunarréttur á framleiðsluþáttum og afurðum og vel virkt peningakerfi, 

eru forsendur fyrir hagvexti. Í kennslubókum í hagfræði er rætt um að bankakerfi leiði saman 

sparendur og fjárfesta á fjármálamörkuðum. Með sömu rökum má líta á verslun almennt, það 

er að hún leiðir saman neytendur og framleiðendur. Bankastarfsemi er hjartað í atvinnulífi 

nútímans og er mjög sérhæfð starfsemi sem fellur að miklum hluta undir verslun með 

fjármagn. Þetta er enn eitt dæmið um hversu verslun kemur víða við. 



11 
 

11 
 

 

Dæmisaga 2: Hlutfallslegir yfirburðir og fórnarkostnaður 

Hlutfallslegir yfirburðir eru eins og rauður þráður í efnahagslífinu og í hagfræði. 

En hvað eru hlutfallegir yfirburðir? Það er best að skýra það með dæmi.  

Ef Lionel Messi á lausa stund einn mánudagsmorgun getur hann setið fyrir í 

auglýsingu sem gefur honum 100.000 dali í aðra hönd. Þessa morgunstund gæti 

hann hins vegar einnig varið í að slá garðinn hjá sér, sem er löngu tímabært, og 

það tekur hann 3 klst., eða sama tíma og gerð auglýsingarinnar.  

Sansjó Pansa er vinur Messi í næsta húsi og hefur ekki úr of miklu að moða en 

honum býðst að vinna í afleysingum á nálægum fiskveitingastað í Barcelona og 

fær hann fyrir það 1.000 dali fyrir 6 klst. vinnu, enda er Pansa góður kokkur. 

Sansjó Pansa getur einnig slegið grasflatir, sem hann gerir stundum, en ekki er 

hann jafn duglegur og Messi við það enda er Messi ólíkt betur á sig kominn og 

þjálfaðri en Pansa. Pansa gæti slegið grasflötina hjá Messi á 6 klst.  

Það sést á þessu dæmi að Lionel Messi er mun fljótari að slá flötina en Pansa og 

hann getur unnið sér inn mun meiri peninga í öðrum störfum en félagi hans. Á 

máli hagfræðinnar þýðir það að Messi hafi algera yfirburði, bæði við afla sér 

tekna og við að slá grasflatir. Það eru hins vegar ekki algerir yfirburðir sem eru 

grundvöllur viðskipta. Hér þarf að skoða hverju vinirnir tveir fórna við að fá sér 

aukavinnu, við auglýsingar, afleysingu á veitingastað eða að slá grasflötina hjá 

Messi.  

Það er grunnhugsun í hagfræði að velta því alltaf fyrir sér hverju er fórnað ef 

eitthvað er gert. Hugtakið fórnarkostnaður lýsir þessu en fórnarkostnaður er það 

sem viðkomandi verður af ef hann velur einhvern tiltekinn kost. Ef Pansa slær 

flötina fórnar hann 1.000 dölum sem hann hefði getað fengið á veitingastaðnum. 

Ef Messi slær flötina fórnar hann 100.000 dölum sem hann hefði getað fengið 

fyrir auglýsinguna. Þar sem fórnakostnaður Pansa er lægri hefur hann hlutfallslega 

yfirburði í því að slá grasflötina, þótt það taki hann tvöfalt lengri tíma en Messi.  

Það er því best að vinirnir skipuleggi þetta þannig að Messi fer í að sitja fyrir í 

auglýsingunni og Pansa slær flötina. Messi yrði að greiða Pansa meira en 1.000 

dali en hann hefur vel efni á því þar sem hann hefur hagnast um 100.000 dali. 

Sansjó Pansa væri örugglega vel ánægður með 2.000 dala greiðslu. 

Á þessari litlu sögu sjást algerir yfirburðir, hlutfallslegir yfirburðir og hagkvæmni 

verslunar, sem byggist á hlutfallslegum yfirburðum. Þessi fræði eru ekki ný en 

breski hagfræðingurinn og heimspekingurinn David Ricardo setti þessa hugsun 

fram fyrir um tvö hundruð árum en samt hefur það oft tekið langan tíma að koma 

stjórnmálamönnum í skilning um þessa grundvallarhugsun verslunar og viðskipta. 

Hér ber sérstaklega að nefna þá ranghugmynd að telja að atvinnugrein og/eða 

einstaklingur, sem er með lakari afköst á öllum sviðum, þurfi sérstakrar verndar 

við í samkeppni við aðra. Það er ekki rétt eins og sést á dæmisögunni um Sansjó 

Pansa. Það borgar sig fyrir hann að einbeita sér að því sem hann hefur 

hlutfallslega yfirburði í. Þetta gildir alls staðar í atvinnulífinu enda ráða 

hlutfallslegir yfirburðir í hagkvæmum viðskiptum en ekki algerir yfirburðir. 

Grundvöllur fyrir alþjóðavæðingu, þar sem verslun er burðarásinn, er háður því að það sé 

mismunandi framleiðni eða afköst í einstökum löndum eða svæðum sem síðan er forsenda 

fyrir viðskiptum sem grundvallast á hlutfallslegum yfirburðum milli landa. Eins og sést á 

dæmisögu 2 leiða hlutfallslegir yfirburðir til þess að hægt er að stunda viðskipti sem allir 

hagnast á. Það verða til verðmæti sem bæta lífskjör þeirra sem taka þátt í þeim. Þannig leiðir 

verslun til aukinnar velmegunar.  

Sé framleiðnin hins vegar sú sama, það er sama framleiðslutækni, skapa hlutfallsleg 

skilyrði framleiðsluþátta grundvöll fyrir sérhæfingu og verslun, það er ef afköstin eru jöfn eru 

það hinir ólíku framleiðsluþættir sem stuðla að hagkvæmni og auknum verðmætum með 

verslun og þannig batna lífskjör almennings. Verslun er þannig forsenda og aflvaki bættra 

lífskjara almennings. 

Sérhæfing og aukin verkaskipting getur einnig orðið til vegna stærðarhagkvæmni en 

það sást vel í endurskipulagningu í verslun í Mið- og Austur-Evrópu í kjölfarið á falli múrsins 

árið 1989 en þá ruddu stórar vestrænar smásölukeðjur sér rúms í þessum löndum, samhliða 

aðild landanna að Evrópusambandinu (ESB). Hlutverk verslunar er að miðla ábata af þeim 

aðstæðum sem leiða til hagkvæmni, hagvaxtar og alþjóðlegra viðskipta. Verslun leysir þjóðir 

úr viðjum sjálfsþurftarbúskapar eins og sást vel á þróun efnahagslífsins hérlendis í lok 

nítjándu aldar og á tuttugustu öld.  

Hin afleiddu áhrif verslunar hafa alltaf verið mikil og líklega aldrei meiri en nú er og 

helst það einnig í hendur við miklar framfarir í samgöngum. Samgöngur og verslun hafa ætíð 

verið sem óaðskiljanlegar systur í atvinnulífinu. Þetta á vel við Íslendinga sem urðu fyrir 

rúmum eitt hundrað árum sérhæfð útflutningsþjóð, þar sem hlutfallslegir yfirburðir í 

sjávarútvegi komu undir okkur fótum í iðnbyltingu okkar. Útflutningsverslun lyfti þar 

grettistaki á sama tíma og við nutum lögmálsins um hlutfallslega yfirburði við innflutning og 

verslun, enda fátt hægt að framleiða í landinu af þeim vörutegundum sem við þurftum þá. 

Verslunin skilaði okkur þá fram á við til betri lífskjara. Það er ánægjulegt að af helsta 

útflutningi fyrri tíma, vaðmáli, skáldskap og skreið, er skáldskapur, sem er skapandi 

atvinnugrein, aftur orðinn að útflutningsvöru eftir nær sjö hundruð ára hlé. 

Í upphafi sérhæfingar og aukningar á viðskiptum er mikið rými til hagvaxtar með 

endurskipulagningu á þeim framleiðsluþáttum sem eru í atvinnustarfsemi viðkomandi þjóða 

eins og var hérlendis í upphafi tuttugustu aldar. Smátt og smátt dregur þó úr þessum 

möguleikum en tæknibreytingar eru þó ávallt uppspretta hagvaxtar. Verslun er einmitt 

mikilvæg í að miðla tæknibreytingum, eins fljótt og kostur er, milli landa og innan landa. 

Þessi sýn er mikilvæg vegna þess að oft er litið á verslun út frá afmörkuðum 

sjónarhornum og þröngum sérhagsmunum en þá getur vantað heildarmyndina. Það sést til 

dæmis í skipulagi á vinnumarkaði hérlendis, bæði á hlið vinnuveitenda og verkalýðsfélaga, en 

þar er fjöldi félaga sem sinna ákveðnum málaflokkum. Má þar nefna smásölu, heildsölu, 

verslun með fasteignir, ferðaþjónustu og fjármagnsumsýslu auk þess sem umtalsverður þáttur 

í verðmætasköpun hefðbundinna fyrirtækja í framleiðslu á vörum og þjónustu felst í verslun, 

það er að tryggja sér aðföng annars vegar og koma afurðum til kaupenda hins vegar. 

Það eru sjö aðildarfélög í Samtökum atvinnulífsins (SA), þar af Samtök verslunar og 

þjónustu (SVÞ), en verslun er víða að einhverju leyti innan annarra félaga. Um er að ræða 

félög eins og Landssamband íslenskra útvegsmanna (LÍÚ), Samtök fiskvinnslustöðva (SF), 

Samorku og Samtök iðnaðarins (SI) og að miklu leyti, eins og er, innan Samtaka í 

ferðaþjónustu (SFF) og Samtaka fjármálafyrirtækja (SFF), þar sem annars vegar er seld 

ferðaþjónusta og hins vegar fjármálaþjónusta. Síðan eru félög og samtök sem standa utan 

Samtaka atvinnulífsins eins og Samtök atvinnurekenda, áður Félag íslenskra stórkaupmanna, 

og fjölmörg sérhæfð samtök, þar sem verslun er mjög mikilvægur þáttur, ef ekki 

hryggjarstykkið, eins og raunin er hjá Viðskiptaráði Íslands, áður Verslunarráði Íslands.  

Sama er uppi á teningnum hjá launþegum þar sem verslunarstörf eru innan margra 

félaga og samtaka. Eitt félag beri þó ægishjálm yfir önnur en það er VR, áður 

Verslunarmannafélag Reykjavíkur, sem er stærsta verkalýðsfélag landsins með um þrjátíu 

þúsund félagsmenn en það sýnir sterka stöðu verslunar hérlendis.  

Ástæða þess að þessi efnisatriði eru dregin hér fram er ekki sú að verið sé að leggja til 

sameiningu í hinu frjálsa félagakerfi, enda geta hagsmunir verið sérhæfðir sem menn kjósa að 

einblína á, heldur er tilgangurinn sá að gera grein fyrir því að verslun er eitt helsta 

viðfangsefni atvinnulífsins og er sá vettvangur þar sem eftirspyrjendur og framboðsaðilar 

mætast við mjög fjölbreytilegar aðstæður 

 

 

4. Þáttur verslunar í efnahagslífinu 

 

Með því að skoða þátt verslunar í öðrum atvinnugreinum, og fara þannig út fyrir hefðbundna 

eyrnamerkingu verslunar í hagtölum, fæst miklu raunsannari mynd af umfangi verslunar í 

atvinnulífinu þótt vitaskuld verður áfram sem hingað til mikilvægt að skoða einstaka þætti 

hennar og þá til að mynda eftir þeim sjónarhornum sem hefur verið gert til þessa. 

4.1 Framleiðsluvirði 

 

Með því að leggja gögn Hagstofu Íslands til grundvallar, meðal annars 

framleiðsluuppgjör í þjóðhagsreikningum, og með því að skoða framleiðsluvirði, vinnsluvirði, 

laun og tengd gjöld, er hægt að meta framlag verslunar til landsframleiðslu eða 

verðmætasköpunar svo og þátttöku á vinnumarkaði. Sú aðferðafræði sem hér er viðhöfð er að 

meta þátt verslunar í einstökum atvinnugreinum á varfærinn hátt og gera ráð fyrir því að sú 

hlutdeild innan greinanna sé óbreytt á því tímabili sem hér er til skoðunar. Verslun er að 

mörgu leyti sú starfsemi sem nær fram hagkvæmni í efnahagslífinu og miklu máli skiptir að 

hún fái að þróast í frjálsu umhverfi og nýti alla þá miklu möguleika sem búa í þeim 

tækniframförum sem nú blasa við.  

 

 

Mynd 7: Framleiðsluvirði verslunar 1997-2011 á verðlagi ársins 2012 

 

Á mynd 7 sést að framleiðsluvirði í verslun óx mikið á árunum 1997 til 2007 og fór úr 373 

milljörðum kr. í 717 milljarða kr. og lækkaði síðan og var 634 milljarðar kr. á árinu 2011. 

Þessi þróun er í samræmi við þann vöxt sem var í atvinnustarfsemi fyrir 2008. Þetta eru hins 

vegar háar tölur og þær eru á sambærilegu verðlagi þannig að það sést vel að velta verslunar 

hefur vaxið mikið að raunvirði síðastliðin tæp fimmtán ár.  

4.2 Laun og tengd gjöld 

 

Launagreiðslur í verslun hafa aukist mikið síðustu tæp fimmtán ár eins og sést á mynd 8.  

 

 

Mynd 8: Laun og tengd gjöld í verslun 1997-2011 á verðlagi ársins 2012 

 

Árið 1997 voru laun og tengd gjöld í verslun 124 milljarðar kr. á verðlagi ársins 2012 en 

tvöfölduðust á 10 árum og fóru í 245 milljarða kr. á sambærilegu verðlagi en hafa lækkað 

síðan nokkuð og eru nú 190 milljarða kr. á ári, samanber mynd 8. Það eru þannig miklar 

launagreiðslur sem verslunin stendur skil á og þær skila verulegum skattgreiðslum til ríkisins, 

eins og síðar verður vikið að. Heildarlaun í efnahagslífinu hafa þó lækkað sem hlutdeild af 

þjóðartekjum frá bankahruni. 

 

4.3 Vinnsluvirði 

 

Vinnsluvirði í verslun, sem sýnt er á mynd 9 fyrir árin 1997 til 2011, er framleiðsluvirði að 

frádregnum virði aðfanga en aðföng eru margvísleg innan verslunar, meðal annars vinnuafl og 

fjölmargir aðrir þættir. Vinnsluvirði endurspeglar framlag til landsframleiðslu.  

Mynd 9: Vinnsluvirði verslunar 1997-2011 á verðlagi ársins 2012 

 

Á mynd 9 sést að miklar breytingar hafa átt sér stað og verðmætasköpun í verslun hefur vaxið 

mikið. Vinnsluvirði verslunar fór úr 210 milljörðum kr. í 338 milljarða kr. árið 2007 en síðan 

hefur það lækkað í 306 milljarða kr. sem má telja afleiðingu bankahrunsins. Þar sem tölurnar 

eru á sambærilegu verðlagi fæst með þessu greinargóð mynd af breytingum síðustu ára. 

 

4.4 Hlutdeild í landsframleiðslu 

 

Framlag verslunar til landsframleiðslu árin 1997 til og með 2011 er sýnt á mynd 10. Þar sést 

að framlag verslunar er um 21% og fór hæst í 22% árið 2005.  

Mynd 10: Framlag verslunar til landsframleiðslu 1997-2011 

 

Eins og sést á mynd 10 er framlag verslunar til landsframleiðslu hérlendis á bilinu 20% til 

22% síðastliðin fimmtán ár og hækkar það frá 2001 til 2005 en lækkað nokkuð síðan og er nú 

tæplega 21%. Þessar breytingar, sem ekki eru miklar á athugunartímabilinu, koma til vegna 

þess að vægi einstakra atvinnugreina innan landsframleiðslunnar hreyfast nokkuð til milli ára. 

Niðurstöðurnar eru skýrar og það er heldur betur sterk staða einnar atvinnugreinar sem skilar 

um fimmtungi til landsframleiðslu einstaks ríkis, enda er verslun víða í atvinnulífinu, eins og 

fyrr var getið um. Það er ekki ástæða til annars en að reikna með að verslun geti haldið þessu 

framlagi til verðmætasköpunar hérlendis næstu ár.  

Sveiflur jafnast einnig oft út innan verslunar. Þannig getur samdráttur í 

innflutningsverslun, til dæmis vegna stöðu gjaldmiðils miðað við aðra gjaldmiðla, leitt til 

vaxtar í útflutningsverslun, eins og nú á sér stað, en hið gagnstæða getur einnig auðveldlega 

gerst. Verslun er þó alls ekki óháð sveiflum í efnahagslífinu en þær geta að nokkru leyti 

jafnast betur út yfir heildina en raunin er í öðrum atvinnugreinum en það breytir því ekki að 

sveiflur hafa mjög mismunandi áhrif á einstaka þætti verslunar. 

 

4.5 Vinnumarkaður 

 

Til að skoða betur samræmi þessara talna og aðferðarfræði við aðrar hagtölur var 

vinnumarkaðurinn kannaðar.  

Mynd 11: Hlutdeild verslunar á vinnumarkaði 1997-2012 

 

Mynd 11 sýnir hlutdeild verslunar á vinnumarkaði árin 1997 til og með 2012 og þar sést að 

hlutdeildin er frá um 22% í rúm 23% og er það í góðu samræmi við fyrri stærðir. Það eru nú 

um 38.000 manns, sem starfa í verslun hérlendis. Þetta var einnig borið saman við tölur 

Hagstofunnar um skiptingu starfa eftir starfstéttum og reyndist vera samræmi í þeim, þannig 

að samkvæmt því er sú meginniðurstaða rannsóknarinnar staðfest að hlutdeild verslunar er um 

fimmtungur af efnahagslífinu. 

 

 

5. Verslun og skatttekjur ríkisins 

 

Ef verslun er um fimmtungur af efnahagsumsvifum hérlendis er sú skoðun nærtæk að hún 

standi undir fimmtungi af skatttekjum ríkisins. Það er hins vegar ekki rétt því að verslun er 

uppspretta miklu stærri hluta af tekjum ríkisins. Á þessu ári, 2013, er samkvæmt fjárlögum 

gert ráð fyrir skatttekjum ríkissjóðs upp á 512 milljarða króna. Skattar á vörur og þjónustu eru 

233 milljarðar kr., eða um 45% af skatttekjunum. Þar af er virðisaukaskattur 153 milljarðar kr. 

og aðrir skattar, einkum vörugjöld, 80 milljarðar króna. Hér er ótalinn tekjuskattur 

einstaklinga og fyrirtækja sem starfa í verslun, tryggingagjald og mörg fleiri gjöld sem aðilar í 

verslun greiða. Hér má þó ekki draga þá ályktun að sá sem greiðir skatt sé endilega sá sem ber 

hann. Það er allt önnur Ella. Mikið af álögðum gjöldum fer út í verðlag og á endanum eru það 

einkum einstaklingar, hvort sem þeir eru launþegar eða eigendur að fjármagni, sem greiða 

skatta til ríkisins. Það er þó ljóst að hægt er að álykta að meira en helmingur af tekjum ríkisins 

á ári hverju á sér uppruna í verslun. 

Það er vert að líta á skatta launþega sem vinna í verslun. Tekjur þeirra verða 

væntanlega um 205 milljarðar kr. á þessu ári og tekjuskattur vegna þess er um 23 milljarðar 

kr. en miðað er við hlutfall launa og tengdra gjalda og tekjuskatts einstaklinga. Stór hluti af 

tekjum einstaklinga fer til greiðslu virðisaukaskatts sem er stærsti einstaki tekjustofn ríkisins. 

Einstaklingar, sem vinna við verslun, verja í ár um 35 milljörðum kr. af tekjum sínum í 

greiðslu virðisaukaskatts. Auk þess greiða þessir einstaklingar margvísleg önnur gjöld til 

ríkisins, meðal annars skatta á eldsneyti, þannig að varlega áætlað greiða þeir launþegar sem 

vinna við verslun væntanlega um 75 milljarða kr. til ríkisins í ár. Það er há fjárhæð og er hún 

álíka og það sem ríkið ver til menntamála og samgöngumála samanlagt á þessu ári. 

 

 

6. Efnahagsáhrif verslunar í aðfanga- og afurðalíkani 

 

Í þessum kafla er fjallað um efnahagsleg áhrif verslunar og byggt á líkani í anda keynesískrar 

hagfræði þar sem skoðuð eru bein áhrif verslunar og að teknu tilliti til óbeinna áhrifa sem hér 

á eftir verða skýrð nánar. Líkan af þessu tagi byggir gögnum yfir aðföng og afurðir allra 

atvinnugreina í efnahagslífinu, hvernig vörum og þjónustu er ráðstafað og uppruna þessara 

gæða. Slík líkanagerð byggir langri hefð innan svæðahagfræði. Líkön sem þessi er vissulega 

hægt að gagnrýna en þau hafa þrátt fyrir það reynst langlíf og eru mikið notuð við mat eins og 

hér er framkvæmt. Þessi tegund líkana gefur mjög áþreifanlegar niðurstöður um þróun 

hagstærða eins og þróun atvinnutekna, starfa og framleiðslu en það eru þjóðhagsbreytur sem 

yfirleitt er mikill áhugi á að skoða. 

Í aðfanga- og afurðalíkönum með margfaldaragreiningu felst þungamiðja 

greiningarinnar í því að með utanaðkomandi útgjöldum má rekja efnahagsáhrif sem ná langt 

út fyrir þessi útgjöld. Í þessu samhengi er oft rætt um bein og óbein áhrif. Hugtakið afleidd 

áhrif er ekki notað en hér um að ræða svokallaðra Tegund I margfaldara. Það gerir það að 

verkum að verslunarálagning í heild sinni er talin til beinna áhrifa en hún er ekki lækkuð sem 

einkaneyslu nemur sem yrði í Tegund II margföldurum þar sem einkaneysla er talin til 

milligreinaviðskipta  

Hugtökin um bein og óbein áhrif þarfnast hins vegar nánari skýringa. Með beinum 

áhrifum er átt við efnahagsáhrif þeirrar starfsemi sem verður til fyrir tilstuðlan verslunar. Það 

er því þörf á að greina þá starfsemi í tengslum við verslun. Í aðfanga- og afurðalíkani er 

verslun sem atvinnugrein ákveðnum vandkvæðum bundin. Það kemur til af því að væri 

verslun skýrð eins og önnur atvinnustarfsemi, sem kaupir aðföng og selur afurðir, myndu nær 

allar afurðir annarra geira vera seldir til verslunar sem síðan myndi miðla vörunum til allra 

annarra aðila. Þá myndu tengsl einnar framleiðslugreinar við aðrar greinar að miklu leyti eiga 

sér stað í gegnum verslun. Ætlunin er hins vegar að greina sérstaklega áhrif verslunar og 

komist er hjá þessum vanda í aðfanga- og afurðalíkönum með því að láta alla geira eiga bein 

viðskipti hver við annan. Verðmætasköpun eða virðisauka í verslun er í kjölfarið dreift á aðrar 

greinar frá verslunargreininni og þannig næst samkvæmni með beinum viðskiptum milli 

greina. 

Með óbeinum áhrifum er átt við þá starfsemi sem verður til vegna þess að eftirspurn 

eftir afurðum einnar greinar kallar á aðföng annarra greina sem síðan kallar á enn frekari 

aðföng. Þannig verður til hringrás í efnahagslífinu. Til að rekja þessi tengsl eru notuð gögn 

sem koma fram í aðfanga- og afurðatöflum og þau eru lögð til grundvallar við mat á óbeinum 

áhrifum. Þessu má líkja við steinvölu sem hent er í tjörn og gárurnar berast um tjörnina þar til 

þær að lokum deyja út. Frumáhrifin eru augljóslega beinu áhrifin og óbeinu áhrifin fylgja í 

kjölfarið. Heildaráhrif eru því summa fyrrnefndra áhrifa. 

 

6.1 Efnahagsáhrif verslunar 

 

Áður hefur verið nefnt hvernig í aðfanga- og afurðagreiningu er komist hjá vanda verslunar 

sem milligönguaðila. Það þýðir að verslunarálagningunni, það er virðisauka í verslun, er dreift 

á hinar greinarnar í samræmi við viðskipti með vörur þessara greina í gegnum verslun. Þetta 

leiðir til þess að til staðar eru gögn yfir fjárhæð verslunarálagningar sem hluta af framleiðslu 

hverrar atvinnugreinar líkt og áður hefur verið nefnt. Hægt er að líta svo á að endanleg 

eftirspurn í efnahagslífinu, sem er sú eftirspurn sem knýr óbeinu áhrifin áfram, sé á 

markaðsvirði. Þann hluta endanlegrar eftirspurnar sem svarar til verslunarálagningar má líta 

sem framlag verslunar til endanlegrar eftirspurnar og um leið drifkraft óbeinna áhrifa sem 

telja má til verslunar að viðbættum beinu áhrifunum. 

Engum dettur í hug að segja að hægt væri að afnema verslun og þá myndi einungis 

verslunarálagning hverfa og þar með tilheyrandi óbein áhrif. Enda hefur í fyrri köflum verið 

lýst rekstrarhagfræðilegum grundvelli verslunar og um leið hvernig verslun smyr hjól 

efnahagslífsins og með vissu er efnahagsstarfsemin hvorki fugl né fiskur án hennar. Óbeinu 

áhrifin sem tengjast verslun eru allveruleg. Þessi áhrif ná til iðngreina og þjónustu vítt og 

breitt um samfélagið og geta verið eins mikil eða meiri en beinu áhrifin. Það ræðst af 

framleiðslutengslum og margföldurum. 

 

6.2 Túlkun margfaldara og efnahagsáhrifa 

 

Eins og umfjöllunin hér að framan gefur til kynna er mikilvægt að greina uppruna 

efnahagsáhrifanna, það er að segja beinu áhrifin. Hins vegar er nauðsynlegt áður en hægt er að 

skoða hvaða efnahagsáhrif verslun hefur að svara því hvað sé haft til samanburðar. Svar við 

spurningunni er nauðsynlegt því að til að geta greint áhrif ákveðins fyrirbrigðis þarf að liggja 

fyrir um það hvernig heimurinn liti út ef fyrirbrigðið væri ekki til. Það þarf með öðrum orðum 

að finna aðra kosti til að bera saman við núverandi ástand. 

Það liggur í hlutarins eðli að mjög erfitt getur verið að svara þessari spurningu og 

jafnvel þótt svar finnist er ekki víst að það hefði mikið hagnýtt gildi. Hlutverk verslunar er 

einfaldlega svo stórt. Almennt er í áhrifagreiningu látið nægja að skoða áhrif atvinnustarfsemi 

á umhverfi sitt miðað við það að ekkert annað kæmi í staðinn. Hér er sú leið farin og þar með 

efnahagslegt vægi verslunar skoðað. En um leið verður að huga að því að efnahagsstarfsemin 

myndi ekki bera sitt barr ef verslun yrði hætt eða hún lögð niður. Því ber einfaldlega að túlka 

aðferðina hér sem greiningu á vægi verslunar en ekki hvað myndi gerast ef hún hyrfi úr 

efnahagslífinu. 

Greiningin hér takmarkast við svokallað hlutajafnvægi (e. partial equilibrium). 

Efnahagsáhrif, sem sett eru fram í þessum kafla, á að túlka sem áhrif sem tengjast verslun. 

Margfaldarar úr aðfanga- og afurðagreiningu eru oft mistúlkaðir í þá veru að þeir gefi til 

kynna hversu mikið framleiðsla eða atvinna drægist saman ef atvinnugreinin væri ekki til 

staðar. Augljóslega er þessu ekki þannig varið. Ef einhver tiltekin atvinnugreinin eða 

fjárfesting væri ekki til staðar myndi hagkerfið þróast í aðra átt með annarri nýtingu 

framleiðsluþátta. Með þeim forsendum, sem hér gilda, gefa niðurstöðurnar til kynna umsvif 

sem tengjast verslun og þar með vægi hennar í heildarefnahagsstarfseminni.  

 

6.3 Bein áhrif og verslunarálagning 

 

Bein áhrif af verslun er greind þannig að verslunarálagningu er dreift á aðrar 

framleiðslugreinar eftir uppruna hennar. Sú dreifing byggir á tölum frá árinu 2003 en er færð 

til núverandi verðlags og er sýnd í töflu 1. 

Tafla 1. Verslunarálagningu dreift á framleiðslugreinar í milljónum kr. 

Atvinnugrein Verslunarálagning millj. kr. 

1. Landbúnaður og fiskveiðar 

2. Iðnaður 

3. Rafmagns-, hita- og vatnsveitur 

4. Byggingastarfsemi 

5. Verslun, veitinga- og hótelrekstur 

6. Samgöngur og fjarskipti 

7. Peningastofnanir, tryggingar og þjónusta tengd 

atvinnustarfsemi 

8. Ýmis þjónustustarfsemi 

14.725 

230.931 

0 

0 

0 

8.588 

 

0 

3.585 

Samtals 249.241 

 

Eins og sést í töflu 1 fellur bróðurhluti verslunarálagningar á greinar 50-55 samkvæmt 

atvinnugreinaflokkun Hagstofunnar, en það eru bíla- og bensínsala, umboðsverslun, smásala 

og hótel- og veitingahúsarekstur auk greina 63 og 64, sem eru flutningar, ferðalög og 

starfsemi Pósts og síma. Hér er verslun túlkuð mjög þröngt. Þannig fellur engin 

verslunarálagning á veitustofnanir, byggingastarfsemi og peningastofnanir. 

 

6.4 Framleiðslumargfaldarar  

 

Með því að nota gögn yfir beinu áhrifin sem að ofan er getið með þeim fræðilegu aðferðum 

sem lýst er í viðauka má setja magnbundinn mælikvarða á efnahagsáhrif verslunar. Hér verður 

einblínt á fjárhæðir efnahagsumsvifa sem tengjast verslun. Eins og fyrr greinir er hægt að 

tengja saman hin beinu og óbeinu áhrif efnahagsumsvifa með margföldurum.  

Hin beinu áhrif eru táknuð með VB og hin óbeinu áhrif með VÓ . Margfaldarinn er 

táknaður með M og er skilgreindur sem breyting beinna og óbeinna áhrifa þegar bein áhrif 

breytast um eina krónu eða eitt ársverk, allt eftir því hvert eðli þess margfaldara er sem athygli 

beinist að. Þar sem gert er ráð fyrir línulegu kerfi gildir eftirfarandi samhengi: 

 

(1) BÓB VMVV    

 

Hægt er að reikna út ýmiss konar margfaldara eins og lýst er í viðauka en þar er að finna 

ítarlega úttekt á þeim aðferðum sem beitt er við það mat sem er framkvæmt í þessum kafla. 

Margfaldararnir, sem hér eru settir fram, eru svokallaðir framleiðslumargfaldarar en þeir eru 

reiknaðir fyrir hverja atvinnugrein í samræmi við flokkun framleiðslugreina með hjálp 

aðfanga- og afurðatöflu sem Hagstofa Íslands hefur unnið. Tæknistuðlarnir sem byggt er á eru 

frá árinu 2003 og verslunarálagning er ennfremur frá þeim tíma. Aðfanga- og afurðatöflur eru 

almennt ekki reiknaðar árlega og þær birtast iðulega með nokkurri töf. Hagstofan hyggur þó á 

endurbætur í þessu tilliti og árið 2014 verður birt framangreind tafla frá árinu 2009 og síðan 

verða slíkar töflur birtar árlega eftir það með fimm ára töf. Hér erum um að ræða 

atvinnugreinaflokkun sem gerir kleift að reikna framleiðslu- og starfamargfaldara fyrir þær 

átta atvinnugreinar sem er lýst í töflu 1. Í töflu 2 eru framleiðslumargfaldarar fyrir hinar átta 

atvinnugreinar. 

Tafla 2. Framleiðslumargfaldarar 

Atvinnugrein Margfaldarar 

1. Landbúnaður og fiskveiðar 

2. Iðnaður 

3. Rafmagns-, hita- og vatnsveitur 

4. Byggingarstarfsemi 

5. Veitinga- og hótelrekstur 

6. Samgöngur 

7. Peningastofnanir, tryggingar og þjónusta 

vegna atvinnureksturs 
8. Ýmis þjónustustarfsemi 

1,33 

1,38 

1,47 

1,85 

1,90 

2,23 

 

1,51 

1,62 

 

Ástæða þess að heild- og smásöluverslun kemur ekki fyrir í töflu 2 er sú að gert er ráð fyrir að 

hver grein selji afurðir milliliðalaust til annarra greina eða endanleg eftirspurn. Annars myndi 

öll framleiðsla fara í gegnum verslun í aðfanga- og afurðatöflu sem myndi draga úr gagnsæi 

töflunnar. Framleiðsla verslunar, það er verslunarálagning, er því færð á hverja grein á 

grundvelli vægi verslunar í afurðaverði. Líkanið sem hér er notað er opið með tilliti til heimila 

sem þýðir að tekið er tillit til óbeinna áhrifa. 

Framleiðslumargfaldari atvinnugreinar lýsir því hversu mikið heildarframleiðsla í 

hagkerfinu eykst ef eftirspurn eftir framleiðslu geirans eykst um eina krónu. Þegar niðurstöður 

töflu 2 eru skoðaðar kemur í ljós til dæmis að fyrir hverja krónuaukningu eftirspurnar eftir 

framleiðslu iðnaðar eykst framleiðsla allra greina í hagkerfinu um 1,38 krónur. 

Greinar sem kalla á fremur lítil viðskipti við aðrar greinar, og eru ýmist með meiri 

virðisauka en þær ellegar eru byggðar á innflutningi að stórum hluta, hafa lægri margfaldara. Í 

margfaldaragreiningu er þetta oft kallað leki. Gárurnar sem minnst var á að framan verða 

kraftminni þegar stór hluti beinu áhrifanna leka út til innflutnings eða launa og 

fjármagnsgreiðslna.   

6.5 Efnahagslegt vægi verslunar 

 

Með tölum yfir verslunarálagningu og framleiðslumargfaldara má finna framleiðsluáhrif 

verslunar með því að margfalda tölurnar saman í töflum 1 og 2. Við þessa fást efnahagsáhrif á 

verðlagi dagsins í dags sem nema 364 milljörðum kr. í framleiðslu. Gera verður fyrirvara við 

hvað þessi tala er borin saman við. Ekki má bera hana saman við landsframleiðslu enda er 

landsframleiðsla markaðsvirði endanlegrar framleiðslu sem framleidd er á einu ári. 

Framangreind efnahagsáhrif eru framleiðsla sem knúin er af því að framleiðsla einnar greinar 

veldur aðföngum í aðra grein og svo koll af kolli. Hér er sem sagt verið að rekja efnahagsáhrif 

þar sem afurðir eru tví- og margtaldar. Hlutur þessara efnahagsáhrifa í heildarframleiðsluvirði 

efnahagslífsins þar sem bæði koma fyrir endanlegar afurðir og millistigsafurðir er 10,2% fyrir 

árið 2003. Það er þó ekki raunhæft að leggja það hlutfall til grundvallar þar sem 

verslunarálagning endurspeglar endalega verðmætasköpun á einstökum stigum. 

Ef verslunarálagningin er reiknuð sem hlutfall af landsframleiðslu er vægi verslunar 

um 16% á fyrrgreindu ári og er það niðurstaða margfaldaragreiningarinnar. Hér er verið að 

bera saman líkar stærðir, það er virðisauka í hreinni verslun í hlutfalli við heildarvirðisauka í 

landinu. Ef allri endanlegri eftirspurn er beitt á margfaldarana fæst heildarframleiðsluvirði í 

landinu. Engu að síðar gefa ofangreindar tölur til kynna að 16% af heildareftirspurn tengist 

framleiðsluáhrifum en þau nema einungis 10% af heildarframleiðslu að meðtöldum 

milligreinaviðskiptum. Skýringuna fyrir þessari lægri hlutfallstölu má finna í framangreindum 

leka, það er að þar sem verslunarálagningin fellur á greinar, sem einkennast meðal annars af 

miklum innflutningi, verða margfaldarar lægri og því verða heildaráhrifin hlutfallslega minni.  

Rökrétt er, þegar rannsakað er vægi verslunar, að meta hana í hlutfalli við endanlega 

framleiðslu og þar með verga landsframleiðslu og þá fást fyrrgreind 16%. Þá er 

verslunarálagningin túlkuð mjög þröngt og í ljósi þessarar þröngu túlkunar má varlega reikna 

með því að þessi tala sé sú sama og fengin var með fyrri aðferðum eða um 20% af 

landsframleiðslu. Það sést því að þessar aðferðir ríma hver við aðra og niðurstöður eru 

keimlíkar. Þannig er hægt að fullyrða með sterkum rökum að verslun hérlendis sé um 

fimmtungur efnahagsstarfseminnar. 

7. Verkefni næstu ára í verslun 

 

Það eru fjölmörg verkefni sem bíða verslunar hérlendis. Nokkur þeirra eru vegna 

tækniframfara, önnur vegna breytinga í umgjörð samfélagsins og enn aðrar vegna breytinga á 

alþjóðavísu.  

Ein helsta breytingin sem verður vegna tækniframfara, auk aukningar í netverslun, 

samanber dæmisögu 3, er að búnaður fyrir sjálfsafgreiðslu í verslunum verður sífellt 

fullkomnari. Sjálfsafgreiðsla er víða að hasla sér völl erlendis í smásölu en smásala er stærsta 

einstaka svið verslunar. Sjálfsafgreiðsla hefur verið reynd hérlendis í takmörkuðum mæli. Það 

má þó búast við að þetta form verslunar verði almennt innan fárra ára og það hefur þau áhrif 

að kostnaður og vöruverð lækkar og færri munu starfa við hefðbundin afgreiðslustörf. Það 

leiðir til þess að öðru jöfnu að laun þeirra sem starfa við afgreiðslustörf hækka. Það er því 

mikilvægt að mennta starfsfólk vel til að taka þátt í þessum breytingum og að afgreiðslufólk 

fái aðra möguleika á vinnumarkaði. Markaðsmál verða sífellt fjölþjóðlegri og framleiðsla 

færist æ auðveldar milli landa og sala erlendis, meðal annars yfir netið, verður einfaldari og 

ódýrari en áður. Hér, eins og víða þar sem miklar breytingar eiga sér stað, er menntun 

lykilatriði fyrir þá sem starfa innan greinarinnar. 

Dæmisaga 3: Netverslun 

Netverslun er það þegar netið er nýtt sem verkfæri til að tengja saman 

eftirspyrjendur og framboðsaðila. Internetið, eða netið eins og það er venjulega 

kallað, er kerfi tölvusamstæða sem eru tengdar saman á heimsvísu. Þar tengjast 

ótal tölvukerfi í umsjón og eigu opinberra aðila, einkaaðila, fyrirtækja og 

einstaklinga.  

Á netinu eru margvísleg kerfi sem dreifa og varðveita upplýsingar og má þar 

nefna veraldarvefinn (www), eða vefinn eins og hann er oftast nefndur, sem og 

allskyns samskipta- og póstforrit. Þróunin hefur verið mjög ör á þessu sviði 

undanfarna áratugi. Nær öll fyrirtæki halda úti heimasíðum á netinu um starfsemi 

sína og þar er að finna allar helstu upplýsingar um vörur og þjónustu sem 

viðkomandi fyrirtæki býður upp á.  

Markaðssetning á netinu gerist með þeim hætti að þar eru afurðir kynntar og 

boðnar til sölu. Sífellt auðveldara er að leita að tilteknum vörum og þjónustu á 

netinu. Það hefur valdið miklum breytingum í smásölu þar sem til dæmis bækur, 

tónlist og kvikmyndir eru seldar og/eða leigðar á netinu og margt er í opnum 

aðgengi eins og bækur. Margvísleg höfundaréttarleg vandamál hafa fylgt þessari 

þróun en ólögmætt niðurhal, það er þegar höfundarvarið efni er tekið ófrjálsri 

hendi, er algengt. Á netinu er einnig auðvelt að framkvæma markaðskannanir og 

afla þannig upplýsinga um sem árangursríkasta sölu afurða.  

Neytendur bera einnig saman vörur og þjónustu á netinu og miðla upplýsingum og 

skoðunum óspart sín á milli. Tiltölulega auðvelt  er að setja upplýsingar á netið í 

aðgengilegu formi og fjölmörg stuðningsforrit hafa litið dagsins ljós. 

Markaðssetningin nær einnig til símtækja þannig að markaðssvæðin hafa stækkað 

verulega. Greiðslumiðlun á netinu hefur þróast í takt við þessar breytingar og 

bankaviðskipti fyrirtækja og einstaklinga hafa gerbreyst á síðustu árum. Einnig er 

hægt að líkja eftir raunveruleikanum í tölvu og fá þannig fram viðhorf neytenda til 

útlits, staðsetningar og einkenna á vörum og þjónustu. 

Einstaklingar miðla einnig upplýsingum um sjálfa sig á samskiptasíðum þannig að 

upplýsingamagn um afurðir og einstaklinga er orðið gífurlegt. Sífellt er unnið að 

þróun frekari hugbúnaðar til að nýta sér þetta öflugasta tæki til markaðssetningar 

sem maðurinn hefur fundið upp. 

 

Það er margt sem mun breytast fyrir eigin tilverkan í því umhverfi er varðar verslun. 

Skattlagning er eitt þeirra atriða, en vaxandi áhersla er lögð á það erlendis að haga skattheimtu 

þannig að sem minnst óhagræði verði og velferðartapi verði haldið í lágmarki, en velferðartap 

er sú skerðing á verðmætasköpun sem verður til dæmis vegna álagningar skatta. Það vantar 

töluvert á í hagkvæmni hérlendis hvað varðar tolla- og skattalöggjöf og tiltölulega einfalt er 

að gera breytingar á þessu kerfi, ef vilji er fyrir hendi, sem myndu leiða til meiri hagkvæmni 

en jafnframt tryggja tekjur ríkisins. 

Fyrirkomulag skattlagningar er veigamikill þáttur í því að jafna aðstæður í verslun 

milli landa. Á sama hátt og samkeppni innanlands á öllum sviðum efnahagslífsins tryggir 

hagkvæmustu nýtingu framleiðsluþátta og lægsta verð til neytenda tryggir samkeppni milli 

landa, byggð á hlutfallslegum yfirburðum, að verðmætasköpun og velferð verði sem mest. 

Þess vegna er mikilvægt að kanna hvort eitthvað í skipulagi og starfsumgjörð verslunar 

hérlendis dragi úr möguleikum hennar að keppa á jafnréttisgrundvelli við erlenda verslun. 

Þótt staða gengis ráði mestu um samkeppnisskilyrði milli landa koma þar fleiri þættir 

til, eins og inngrip stjórnvalda. Íslensk verslun hefur oft borið kvíðboga fyrir verslunarferðum 

einstaklinga til útlanda þar sem fólk birgir sig upp af ýmiss konar, jafnvel dýrum, vörum og 

flytur til landsins án gjalda eða fyrirhafnar. Það er ekki sennilegt að það borgi sig að fara 

sérstaka ferð til útlanda, sem er ekki ódýrt, til að versla enda eru þessar ferðir einnig nýttar í 

öðrum tilgangi, eins og til sumarleyfa. Hér þarf samt að gæta sérstaklega að því að tollareglur 

séu með sambærilegum hætti milli landa. 

Verðlagning er oft mismunandi á alþjóðavísu og er vara seld á ólíku verði í einstökum 

löndum eða stöðum og þá einnig að teknu tilliti til mismunandi kaupmáttar í viðkomandi 

landi. Það að sama eða sambærileg vara eða þjónusta sé seld á mismunandi verði kallast 

verðaðgreining. Oftast er það þannig að vara og þjónusta eru seldar á hæsta verði í 

hátekjulöndum. Alþjóðlegar merkjavörur eru á mjög ólíku verði milli landa og dýrastar þar 

sem tekjur eru að öðru jöfnu hæstar. Viðbrögð við verðbreytingum á hátekjumörkuðum geta 

verið lítil, það er verðteygni eftirspurnar er óteygin, eins og sagt er á máli hagfræðinnar. Fyrir 

bankahrunið 2008 hafði Ísland stöðu hátekjulands en það hefur breyst að ýmsu leyti, meðal 

annars vegna gengisfalls krónunnar. Sóknarfæri eru því í verslun á innlendri framleiðslu en 

einnig með erlendar merkja- og munaðarvörur, meðal annars til sífellt stækkandi hóps 

ferðamanna. Það er mikilvægt að þessar sérstöku aðstæður nú í verslun séu nýttar til hins 

ýtrasta.  

Af breytingum á alþjóðvísu má nefna að innan Alþjóðaviðskiptastofnunarinnar (WTO) 

hefur í mörg ár verið unnið að endurbótum á umhverfi verslunar með landbúnaðarvörur en 

hægt gengur. Það er þó engin ástæða til annars en að telja að meira frjálsræði verði á þessu 

sviði og það er brýnt fyrir Íslendinga að stíga róttæk skref í þeim efnum. Verslun með 

landbúnaðarafurðir hérlendis er neytendum, og reyndar framleiðendum einnig, kostnaðarsöm 

og miklu óhagkvæmari en þyrfti að vera. Aðild að alþjóðasamningum hefur reynst íslenskri 

verslun og íslensku atvinnulífi vel eins og aðildin að Fríverslunarsamtökum Evrópu (EFTA) 

árið 1970 og Samningnum um evrópska efnahagssvæðið (EES-samningurinn) árið 1994. 

Hér skiptir staðan í þróunarlöndunum máli á alþjóðavísu og þótt Íslendingar láti 

sjaldnast vandamál annarra eða fátækt þeirra sig miklu varða er ekki ólíklegt að þetta viðhorf 

gæti breyst, meðal annars vegna meiri siðferðilegra áherslna í atvinnulífinu og í stjórnmálum 

almennt, að minnsta kosti á heimsvísu. Styrkir ríkja Efnahags- og Framfarastofnunarinnar 

(OECD) til landbúnaðar eru um þriðjungur af landsframleiðslu allra ríkja í Afríku og 

stuðningur við bændur innan OECD er þrisvar sinnum hærri en sem nemur samanlagðri 

þróunaraðstoð allra OECD ríkja. Það er sláandi að styrkur á hverja mjólkurkú innan 

Evrópusambandsins á mánuði er töluvert hærri en sem nemur mánaðartekjum um 75% íbúa 

Afríku. Það er því ekki aðeins að þetta kerfi er siðferðislega óverjandi heldur er það einnig 

óhagkvæmt og heldur lífskjörum niðri, hérlendis sem annars staðar. Það er því aðeins 

tímaspursmál hvenær þessu verður gerbreytt og þá eigum við að vera undirbúin fyrir það. 

Hér hefur oft verið minnst á þær miklu breytingar sem nú eiga sér stað og eru þær 

bæði meiri og gerast hraðar en áður. Sveiflur geta og munu magnast og verslunin er viðkvæm 

fyrir slíku. Þá þarf að vera hægt að bregðast við með skjótum hætti og tileinka sér ný 

vinnubrögð við breyttar aðstæður. Íslendingar eru reyndar góðir í að vinna við slík skilyrði. 

Enn ein breytingin á atvinnuháttum er að sífellt meiri framleiðsla verður innan 

skapandi atvinnugreina en þær afurðir þarf að selja á heimsvísu og það er hvorki auðvelt né 

ódýrt. Það er því áskorun fyrir íslenska verslun að takast á við þessar breytingar og halda hlut 

sínum í verðmætasköpun hérlendis og auka hann. 

 

 

8. Lokaorð 

 

Það er hollt að minnast þess eymdartímabils á tuttugustu öldinni þegar efnahagslífið, og þá 

sérstaklega verslunin, var reyrð í viðjar hafta með boðum, bönnum og leyfum. Þessi höft 

komu niður á lífskjörum almennings en þetta haftakerfi var hér áratugum lengur en nauðsyn 

bar til. Það er hægt að búa við margt ef menn sætta sig við lakari lífskjör en þyrftu að vera. Að 

mati höfunda þessarar rannsóknar er það hins vegar óásættanlegt og engin málamiðlun á þar 

við í þeim efnum, hvort sem menn skjóta sér á bak við bankahrunið 2008 eða annað. 

Afsakanir fyrir boðum og bönnum stjórnvalda hafa alltaf verið fyrir hendi. Það er ekkert nýtt 

að valdhafar styðji höft, oft óháð stjórnmálaflokkum. Það er tilefni til þess í okkar samfélagi 

gjaldeyrishafta að rifja upp grundvallaratriði verslunar og viðskipta og halda okkur við þau. 

Núgildandi gjaldeyrishöftum hefur réttilega verið líkt við krabbamein og krabbamein getur 

leitt til dauða. Það er því ekki aðeins óþarfi heldur víðáttuheimska að endurtaka leikinn frá því 

fyrir rúmri hálfri öld og fjötra almenning í fátækt og ófrelsi. 

Innflutningur var og er auðvitað af öllum toga en einokunarverslun danskra 

kaupmanna ásamt söguskoðun í kennslubókum á fyrri helmingi tuttugustu aldar sáði ekki 

aðeins djúpstæðri andúð á verslun þess tíma heldur einnig vantrú almennt á þessum 

atvinnuvegi og það var hrapalegt. Það þarf að vinna bug á því viðhorfi sem oft er látið að 

liggja að verslun sé milliliður sem sé í reynd hálfgerður óþarfi. Ekkert er fjarri sanni enda 

gengur engin vél án smurolíu, eins og hér hefur verið vísað til, en það sjá menn venjulega ekki 

fyrr en vélin hefur brætt úr sér.  

Til að byggja upp jákvætt viðhorf gagnvart verslun þarf að upplýsa almenning. 

Forsvarsmenn verslunar í fyrirtækjum og samtökum launafólks eiga að bera höfuðið hátt. Það 

er hollt að hugsa til þess að rauði þráðurinn í málflutningi Jóns Sigurðssonar forseta var ekki 

að öðlast sjálfsforræði Íslands sem fyrst heldur að tryggja verslunarfrelsi því að með því og 

annarri atvinnuuppbyggingu kæmi, að hans mati, það sem þyrfti til að þjóðin risi upp í 

efnahagslegu tilliti en það væri forsenda fyrir sjálfstæði og mannlegri reisn. Þetta gleymist 

eins og annað. En til hvers er reynslan ef ekki til að læra af henni? 

Hér hefur tölfræðilega verið sýnt fram á að verslun skilar mjög miklu til þjóðarbúsins 

og hún á umtalsverðan hlut í lífskjörum þjóðarinnar. Á það við alla sem í greininni starfa, 

hvort sem þeir eiga og reka fyrirtæki eða starfa hjá þeim eða í stofnunum og samtökum þeim 

tengdum.  Verslun er sú atvinnugrein þar sem hvert styður annað og er hún þannig alveg 

jafnmikil undirstöðuatvinnugrein og frumframleiðslugreinar þjóðarinnar.   

Um fimmtungur af verðmætasköpun landsmanna er fólginn í störfum sem tengjast 

verslun og fimmtungur landsmanna vinnur í þessum geira og ef menn vilja svo, fimmtungur 

kjósenda. Þar fyrir utan, eins og hér hefur sýnt fram á, næst ekki að halda uppi þróttmikilli 

atvinnustarfsemi nema verslun sé skipulögð eins og best verður á kosið. Það er verk að vinna 

að efla sjálfsvirðingu innan atvinnugreinarinnar hjá öllum sem þar starfa, opna augu 

ráðamanna fyrir mikilvægi verslunar og kynna almenningi hin raunveruleg verkefni í nútíma 

þjóðfélagi. 

Atvinnuháttabyltingin, sem hófst hérlendis fyrir rúmum eitt hundrað árum, sýndi 

okkur að hægt var að taka stór skref fram á við. Nú er næsta atvinnuháttabylting í fullum 

gangi og er hún óralangt frá sjálfsþurftarbúskap og vöruskiptaverslun fyrstu Íslendinganna en 

alveg eins og þeir, og þær kynslóðir sem á eftir komu, nýttu þá möguleika sem fyrir hendi 

voru, er það skylda okkar að gert slíkt hið sama. Það á að vera metnaður okkar að skapa okkur 

góðan orðstír og góð lífskjör með því að haga verslun og viðskiptum þannig að það verði til 

eftirbreytni og framfara.  

Viðauki: Fræðileg úttekt á áhrifum framleiðslugreinar 

 

V1. Grunnatriði um margfaldara 

 

Hægt er að tengja saman hin beinu og óbeinu áhrif efnahagsumsvifa með margföldurum. 

Beinu áhrifin eru táknuð með VB, óbeinu áhrifin með VÓ og afleiddu áhrifin með VA. 

Margfaldarinn M er táknaður og skilgreindur sem breyting óbeinna og afleiddra áhrifa þegar 

bein áhrif breytast um eina krónu. Þar sem gert er ráð fyrir línulegu kerfi gildir eftirfarandi 

samhengi: 

 

(2) BÓAB VMVVV    

 

Hægt er að reikna út ýmiss konar margfaldara eins og síðar verður vikið að. Umsvif tengdrar 

starfsemi, sem hafa þýðingu fyrir hagkerfið og flokka má sem bein áhrif, hefur þegar verið 

fjallað um í kafla 6. Viðfangsefnið hér er því fólgið í að reikna M. 

Áður en lengra er haldið ber að athuga að þeir margfaldarar, sem eru reiknaðir, eru 

byggðir á þjóðhagsgögnum, það er að segja gögnum fyrir allt landið. Umsvifin munu því 

reikna áhrif einhvers fyrirbæris, eins og atvinnugreinar eða fjárfestingar, á allt landið. Í ljósi 

þessarar umfjöllunar má skipta viðfangsefni áhrifagreiningarinnar í tvo meginþætti, það er 

annars vegar að reikna út bein áhrif, VB  og hins vegar að setja fram aðferðafræði og reikna út 

margfaldara, M. Útreikningar á M byggja á fræðilegum þáttum. Hér er leitast við að gera 

fræðilegum bakgrunni margfaldara skil og þeirri aðferðafræði sem beitt er við útreikninga á 

niðurstöðum.
4

 Lögð er áhersla á að koma til skila tengslunum milli gagna og þeirrar 

aðferðafræði sem beitt er. Viðfangsefnið er fræðilega nokkuð margbrotið og því er 

nauðsynlegt að gera rækilega grein fyrir því.  

 

V2. Aðfanga-og afurðatafla 

 

Aðfanga- og afurðatöflur byggjast á þjóðhagstölum fyrir ákveðið tímabil, oftast eitt ár. 

Grunnforsenda þeirra felst í að færa efnahagsumsvif í hagkerfinu á ákveðna geira. Með því að 

rekja viðskipti innan geiranna og milli þeirra má setja fram töflu þar sem kemur fram hvað 

                                                           
4
 Þeim sem vilja kynna sér frekar þær fræðilegu aðferðir sem hér eru kynntar er bent á Blair og Miller (1985), 

Leontief (1936), Miernyk (1965) og Schaffer (1999). Umfjöllunin hér fylgir í meginatriðum framsetningu í 

þessum ritum. 

hver framleiðslugeiri notar af eigin framleiðslu og framleiðslu annarra geira í starfsemi sinni. 

Notkun geira j á vöru og þjónustu frá geira i er táknuð með zij og er hún mæld í krónum. 

Framleiðsla sérhvers geira er ekki einungis notuð við framleiðslu í öðrum geirum heldur er 

framleiðslu einnig ráðstafað til endanlegrar neyslu. Þannig má nota vöruna til einkaneyslu 

(C), samneyslu (G), fjárfestingar (I) eða til útflutnings (E). Þessum liðum er oft steypt saman í 

aðfanga- og afurðatöflu og þeir skilgreindir sem endanleg eftirspurn. Þannig er hægt að 

skilgreina hagkerfi sem samanstendur af n geirum þar sem framleiðsla geira i er táknuð með 

Xi og endanleg eftirspurn eftir framleiðslu geira i er táknuð með Yi. Framleiðsla geira i er 

þannig samtala milligreinaviðskipta og endanlegrar eftirspurnar eftir vöru i eða:  

 

(3) ),(1,     21 n iYzzzX iiniii     

 

Liðirnir í hægri lið jöfnu (3) eru sala geira i á vörum til annarra geira auk endanlegrar 

eftirspurnar eftir vöru úr geira i. Fyrir sérhvern geira má rita sams konar jöfnu. Í samræmi við 

túlkun zij má tákna aðföng geira i á vörum frá öðrum geirum sem vektorinn: 

 

(4) 

Stök vektorsins standa fyrir þau aðföng sem geiri i kaupir frá öðrum geirum. Auk aðfanga frá 

öðrum geirum notar framleiðslugeirinn fjármagn og vinnuafl við framleiðsluna auk þess sem 

hann greiðir skatta til ríkisvaldsins. Þegar þessir liðir eru lagðir saman fæst virðisauki geirans. 

Við framleiðsluna eru ennfremur notaðar innfluttar vörur. Þegar aðföng frá öðrum geirum, 

virðisauki og innflutningur geirans eru lögð saman fæst framleiðsla geira i sem er sama stærð 

og fékkst í jöfnu (3), samanber jöfnu (5) þar sem VAi
 
stendur fyrir virðisauka geira i og Mi 

fyrir innflutning hans.  

 

(5) ),(1,      21 niMVAzzzX iiniiii     

Hægt er að setja fram aðfanga- og afurðatöflu þar sem fram koma milligreinaviðskipti allra 

geira hagkerfisins. Þessa töflu má setja fram sem hluta af heildartöflu þar sem fram kemur 

flæði helstu þjóðhagsstærða í hagkerfinu. Til einföldunar fyrir sýnidæmið í töflu 3 er gert ráð 

fyrir að einungis tveir framleiðslugeirar séu til staðar í hagkerfinu.  

 

Tafla 3: Útvíkkuð aðfanga- og afurðatafla 

  Framleiðslugeirar       

1                     2  

 Endanleg eftirspurn 

(Y) 

Heildarframleiðsla 

(X) 

Framleiðslugeirar 1 z11 z12  C1 I1 G1 E1  X1 

 2 z21 z22  C2 I2 G2 E2  X2 

Greiðslugeiri  L1 L2    LG   L 

  N1 N2    NG   N 

  M1 M2    MG   M 

Heildarútgjöld (X)  X1 X2  C I G E  X 

 

Töflu 3 má túlka þannig að fyrstu tvær raðirnar sýni samhengið sem lýst er með jöfnu (3). 

Fyrsta röðin sýnir þannig hvað 1. geiri notar sjálfur af eigin framleiðslu, hvað hann selur 2. 

geira, auk þess sem vörum úr 1. geira er ráðstafað til neyslu, fjárfestingar, samneyslu og 

útflutnings. Þannig er hægt að skrifa endanlega eftirspurn í 1. geira, Y1, sem:  

 

(6) 11111 EGICY    

 

Þegar tveir fyrstu dálkarnir í töflu 3 eru skoðaðir kemur fram samhengið sem birtist í jöfnu 

(3), það er að segja hvernig verðmæti framleiðslu hvers geira skiptist í aðfanganotkun og 

virðisauka. Greiðslugeirinn er samsettur úr virðisauka og innflutningi. Virðisaukinn í 1. geira 

felur þannig í sér laun og tengd gjöld L1 og vexti, hagnað og skatta til ríkisins sem mynda N1. Í 

þessu hagkerfi má rita heildarframleiðsluna X sem summu þjóðhagsstærða á tvo vegu: 

 

(7) EGICXXMNLXXX  2121   

 

Í þjóðhagsreikningum er virði endanlegrar framleiðslu sú stærð sem máli skiptir. Til að reikna 

út verga landsframleiðslu, VLF, úr þeim tölum sem koma fram í töflu 3 þarf að taka tillit til 

eftirfarandi samhengis: 

(8) NLXXMXMEGICVLF  21   

 

Þannig endurspeglar aðfanga- og afurðataflan þá staðreynd að ráðstöfunar- og 

framleiðsluuppgjör þjóðhagsreikninga gefa sömu niðurstöðu.  

 

V3. Framleiðsluföll og Leontief-stuðlar 

 

Á grundvelli aðfanga- og afurðatöflu er hægt að reikna svokallaða Leontief-tæknistuðla. 

Leontief tæknistuðullinn aij fyrir framleiðslugrein j vegna aðfanga frá grein i má skilgreina 

sem hlutfallið á milli aðfanga frá grein i til greinar j og heildarframleiðslu greinar j, það er Xj:  

 

(9) ),(1,   ni,j
X

z
a

j

ij

ij    

 

Hlutfallið gefur til kynna, í krónum talið, hversu mikið af aðföngum frá grein i þurfi í grein j. 

Tæknistuðlana má reikna út fyrir öll aðföng í sérhverjum framleiðslugeira. 

Grundvallarforsendan í fræðum þar sem fengist er við margfaldara er að gera ráð fyrir að 

tæknistuðlarnir séu fastir yfir tíma. Litið er þannig á að tæknistuðlarnir mæli fast samband 

milli framleiðslu geira og aðfanga. Þannig er gert ráð fyrir að engin stærðarhagkvæmni (e. 

economies of scale) sé fyrir hendi heldur einkennist framleiðslusamhengið af fastri 

skalahagkvæmni (e. constant returns to scale). Til viðbótar þessari forsendu er ennfremur gert 

ráð fyrir því að sérhver geiri noti aðföng í föstum hlutföllum. Með tilvísun til hefðbundinnar 

rekstrarhagfræði má bera kennsl á það framleiðslufall sem ofangreindar forsendur fela í sér. 

Framleiðsluföll tengja magn aðfanga geira við framleiðslu hans þannig að þau lýsa 

hámarksframleiðslu sem ná má fram með ákveðnu magni aðfanga. Almennt gildir um 

framleiðslufall í geira j eftirfarandi:  

 

(10) ),,,,,( 21 jjnjjjj MVAzzzfX    

 

Með því að beita skilgreiningu á tæknilegum framleiðslustuðlum úr jöfnu (9) fæst að 

framleiðsla í geira j hlýtur að uppfylla: 

(11) 
nj

j

j

z

z
X  

2

2

1

1
  

 

Vandamálið við þessa framsetningu er að ef einn tæknistuðullinn aij er núll verður eitt 

hlutfallið óendanlega hátt og því er venja að setja þetta fram á forminu: 

 

(12) 

X ,,,min

2

2

1

1
   

 

Hér táknar þá min(x,y,z) minnstu stærð x, y eða z. Með þessari framsetningu er komist hjá því 

vandamáli að tæknistuðlar séu núll. Framleiðslufallið felur ennfremur í sér fasta 

skalahagkvæmni þar sem framleiðsla eykst um k ef öll aðföng eru aukin um k einingar. 

 Með forsendunni um að tæknistuðlarnir séu óháðir framleiðslumagni má umrita jöfnu 

(2) með því að setja inn fyrir jöfnu (9): 

 

(13) 

nnnnnnn

ininiii

nn

YXaXaXaX

YXaXaXaX

YXaXaXaX

















2211

2211

112121111

  

 

Þessar jöfnur sýna hvernig framleiðsla hvers geira er háð milligreinaviðskiptum við aðra 

geira. Framsetningin gerir greininguna ennfremur auðvelda þar sem um línulegt kerfi er að 

ræða og má því beita aðferðum línulegrar algebru til þess að meðhöndla það. Sé litið á kerfið 

sem líkan af hagkerfinu má og draga af því ýmsar ályktanir um innra samhengi 

efnahagslífsins. Í þessari framsetningu sést að til staðar eru n jöfnur í n óþekktum stærðum 

sem eru framleiðsla hvers geira. Þetta má orða þannig að framleiðsluvirði geiranna séu innri 

stærðirnar í líkaninu. Ytri stærðir þess eru endanleg eftirspurn eftir vöru hvers geira fyrir sig. 

Með því að færa háðu breyturnar yfir jafnaðarmerkið fæst: 

(14) 

Að því búnu er auðvelt að setja þetta jöfnukerfi fram á fylkjaformi með því að skilgreina 

fylkin A, X og Y sem: 

 

(15) 





























































nnnnninn

ni

ni

Y

Y

Y

Y

X

X

X

aaaa

aaaa

aaaa

A










2

1

2

1

21

222221

111211

   ,X    ,   

 

Ef einingafylki af vídd n er táknað með I er hægt að skrifa jöfnukerfið í (14) sem: 

 

(16) YXAI  )(   

 

Að því gefnu að andhverfa (I-A) sé til má leysa kerfið fyrir X. Það gildir því: 

  

(17) YAIX 1)(    

 

Ef stökin í (I-A)
-1 

eru táknuð sem ij má lýsa kerfinu í (17) sem:  

 

(18) 

nnnjnjnnn

ninjijiii

nnjj

YYYYX

YYYYX

YYYYX

Í jöfnum (18) kemur greinilega fram hvernig framleiðsla sérhvers geira ræðst af eftirspurn 

allra geiranna. Þannig má með einföldum diffurreikningi fá að: 

(19) 
ij

j

i

Y
X





  

 

Þessa stærð má túlka sem margföldunarstuðul sem lýsir því hversu mikið framleiðsla í geira i 

eykst þegar eftirspurn eftir vöru geira j eykst um eina einingu. 

 

V4. Opin og lokuð líkön 

 

Líkanið sem við höfum fengist við hér að framan, það er að segja jöfnuhneppið (I-A)X=Y, 

felur í sér skilgreiningu á vektorunum X og Y. Í Y vektornum er meðal annars eftirspurn 

heimila eftir vöru og þjónustu, með öðrum orðum einkaneysla. Aðrir liðir sem mynda 

lokaeftirspurn eftir afurðum hvers geira eru fjárfesting, samneysla og útflutningur. Í þessu 

líkani er Y vektorinn hugsaður sem ytri stærð í líkaninu, það er að segja stærð sem ákvarðast 

utan þess, en X vektorinn felur í sér háðar breytur líkansins sem ákvarðast innan þess eftir því 

hvaða gildi Y tekur. Nú má segja sem svo að ákveðin einföldun felist í því að gera svo skarpan 

greinarmun á milli mismunandi þátta sama hagkerfis vegna þess að alltaf hljóti að vera um 

tiltekna víxlverkun að ræða milli mismunandi geira efnahagslífsins þótt hún sé mismunandi 

mikil eftir atvikum. 

Ef svo er þá er hæpið að tala um nokkrar óháðar stærðir í líkani af þessu tagi aðrar en 

útflutning vöru og þjónustu og það aðeins í smáum, opnum hagkerfum. Staðreyndin er samt 

sem áður sú að það er í fyllsta samræmi við grundvallarsjónarmið keynesískrar hagfræði að 

túlka bæði umsvif hins opinbera (samneyslu) og fjárfestingu einkafyrirtækja sem ytri stærðir, 

enda er þá litið svo á að þær ákvarðist af stofnanalegum þáttum utan líkansins. Þessi einföldun 

getur aftur á móti ekki átt rétt á sér þar sem einkaneyslan á í hlut. Ástæðan er sú að þegar 

eftirspurn eykst eykur tilsvarandi framleiðsluaukning atvinnutekjur. Sú hækkun tekna leiðir 

svo til aukinnar eftirspurnar heimilanna eftir vöru og þjónustu. Eins og kunnugt er eru 

margfeldisáhrif þessarar hringrásar einmitt einn af hornsteinum keynesískra hagstjórnarfræða. 

Í líkaninu sem skilgreint er hér að framan er þessi keðjuverkun ekki til staðar þar sem 

litið er á eftirspurn heimilanna vegna eigin neyslu sem ytri stærð sem ekki breytist með 

aukinni eftirspurn. Þetta verður að teljast galli á framsetningunni ef ætlunin er að gera að 

einhverju leyti tæmandi grein fyrir áhrifum breytinga á eftirspurn, þótt það komi ekki að sök 

ef einungis á að kanna samhengi framleiðslugreina hagkerfisins. 

Það er þó tiltölulega einfalt að ráða bót á þessu og búa til algebrískt líkan sem rímar 

vel við keynesíska mynd af hagkerfinu. Aðferðin felur í sér að litið sé á heimilin sem 

sérstakan geira atvinnulífsins sem bæði selur afurðir sínar sem aðföng til framleiðslu annarra 

atvinnuvega (vinnuafl) og kaupir afurðir þeirra til eigin framleiðslu (einkaneysla). Þannig 

öðlast heimilin algjörlega hliðstæðan sess og til dæmis byggingastarfsemi. Eins og við á um 

margar aðrar vörur fer hluti vinnuaflsins í það að uppfylla endanlega eftirspurn, það er 

ráðstafað utan milligreinatöflunnar, en það er það vinnuafl sem hið opinbera notar. Formlega 

er þetta gert með því að færa launatekjur og neysluútgjöld heimilanna inn í milligreinatöfluna 

sem nýja röð og dálk. Þetta er kallað að loka líkaninu með tilliti til heimilanna. Nýja röðin 

sýnir hvernig geirarnir nýta framleiðslu heimilanna (vinnuaflið) við sína eigin framleiðslu og 

hún fæst með því að færa greiðslur til vinnuafls úr greiðslugeiranum inn í milligreinatöfluna. Í 

samræmi við það táknmál sem notað er að framan verður nýja röðin því: 

 

(20)  nnnn zzz ,12,11,1     

 

Dálkurinn sem bætist við sýnir hvernig heimilin nota afurðir hinna geiranna til neyslu og 

þannig færist einkaneyslan inn í milligreinatöfluna. Nýi dálkurinn verður þannig: 

 

(21) 

Venja er að hafa heimilisgeirann sem seinustu röð og seinasta dálk milligreinatöflunnar og 

töflu tæknistuðlanna og því mynda heimilin dálk og röð númer n+1 í töflunni þegar opna 

taflan er af víddinni nxn. Þessi nýja skilgreining á milligreinatöflunni gerir það að verkum að 

nauðsynlegt er að endurskilgreina jöfnu (3) sem verður nú: 

 

(22) 1),(1,      *

1,21   niYzzzzX iniiniii    

 

Endanleg eftirspurn Yi
* 
hefur nú að geyma fjárfestingu, samneyslu og útflutning. Einkaneyslan 

hefur færst úr eftirspurnarvektornum og birtist í jöfnunni sem zi,n+1. Tæknistuðlar heimilanna 

fyrir aðföng og afurðir eru fundnir út á sama hátt. Jöfnukerfi (13) breytist því á sama hátt og 

jafna (22) að ofan að gefinni forsendu um fasta framleiðslustuðla: 

(23)         1),,(1,     *

11,2211   nniYXaXaXaXaX innininiii    

 

Með því að beita sömu aðferðafræði og hér að framan fæst fram nýtt kerfi: 

 

(24) YXAI  )(   

 

Í A-fylkið hefur nú bæst ein röð og einn dálkur sem standa fyrir heimilin. Í X-fylkið hefur 

verið bætt einu staki sem stendur fyrir framleiðslu heimilanna og er mælt sem tekjur af sölu 

vinnuafls. Dálkvektorinn Y sem táknar utanaðkomandi eftirspurn hefur nú breyst þannig að 

hann felur ekki lengur í sér einkaneysluna. Auk þess hefur bæst við eitt stak sem er endanleg 

eftirspurn eftir framleiðslu heimila. Dæmi um það er vinnuaflsnotkun ríkisins. 

Með hliðsjón af hinu nýja útvíkkaða líkani má nú reikna út margfaldara á sama hátt og 

í kaflanum að framan. Þeir eru þó frábrugðnir þeim að því leyti að þeir margfaldarar sem fást 

út úr lokuðu töflunni fela nú í sér þau áhrif sem tiltekin aukning á ytri eftirspurn hefur á 

launatekjur og þar með á eftirspurn sem enn kemur fram í aukningu launatekna og svo koll af 

kolli þar til áhrifin fjara smám saman út í hringrás efnahagslífsins. Það gefur auga leið að 

reiknuð margfeldisáhrif í Leontief-líkani verða hærri þegar töflunni er lokað með tilliti til 

heimila; mat áhrifanna fer með öðrum orðum nær því að vera tæmandi miðað við þær 

forsendur sem liggja til grundvallar greiningu af þessu tagi. Það er ástæða þess að eðlilegast er 

að nota lokað líkan í þessum skilningi þegar miðað er að því að einangra efnahagsleg áhrif 

tiltekinna eftirspurnarþátta eins og hér er gert. 

Að framan hefur verið kynnt í höfuðdráttum sú aðferð sem beita þarf til að færa veltu 

heimilanna úr flokki utanaðkomandi lokaeftirspurnar inn í milligreinatöfluna og skilgreina 

hana þar með sem innri stærð sem ákvarðast innan líkansins sjálfs. Slá verður varnagla hér, 

einkum og sér í lagi varðandi tæknistuðlana. Í þeim aðferðum sem hér er beitt felst að 

tæknistuðlar fyrir heimili og fyrirtæki eru reiknaðir sem meðaltalsstærðir. Þeim er aftur á móti 

beitt eins og þeir eigi við um viðbótartekjur, það er að segja á jaðrinum. Ef jaðarneysluhneigð 

er frábrugðin meðalneysluhneigð hefur þessi nálgun ákveðna skekkju í för með sér.  

V5. Frekari beiting margfaldara 

 

Tilgangur þess að setja aðfanga- og afurðatöflur fram á þann hátt að líta megi á þær sem líkan 

af efnahagslífinu er að meta áhrif breytinga á endanlegri eftirspurn á hagkerfið. Dæmi um 

beitingu þessarar aðferðafræði er að meta áhrif breytinga á samneyslu á framleiðslu 

hagkerfisins. Eins og fram hefur komið er samneyslan ytri (óháð) stærð í líkaninu og því má 

einfaldlega skilgreina breytingu á eftirspurn hins opinbera eftir vörum og þjónustu sem 

breytingu á dálkvektornum Y.  

Nú má gera sér í hugarlund að stjórnvöld hyggist verja fjármunum að upphæð Y til 

kaupa á vörum og þjónustu í því skyni að örva efnahagslífið, til dæmis ef efnahagskreppa 

virðist vera í aðsigi. Hefðbundin réttlæting slíkra aðgerða byggist á hugmyndinni um 

margfeldisáhrif þeirra. Þar er átt við þá staðreynd að aukning á lokaeftirspurn kemur af stað 

hringrás milligreinaviðskipta sem getur hæglega orðið til þess að þegar upp er staðið hafi 

framleiðsla aukist margfalt meira en sem nemur hinni upphaflegu breytingu sem kom ferlinu 

af stað. 

Þannig getur hið opinbera beitt nokkurs konar efnahagslegu vogarafli eins og 

keynesískir hagfræðingar hafa haldið fram. Hvernig þessi hringrás starfar nákvæmlega í 

tilteknu hagkerfi kemur fram í aðfanga og afurðatöflunni, nánar tiltekið í þeim hluta hennar 

sem sýnir milligreinaviðskipti, og eru þar með taldar tekjur heimilanna vegna vinnuframlags 

þeirra sem renna til einkaneyslu. Hlutfallsleg notkun greinanna á vinnuafli, fjármagni og 

aðföngum frá öðrum greinum er mismunandi og því eru margfeldisáhrifin mismikil eftir því 

hvert hinni upprunalegu aukningu á eftirspurn er beint. Þannig gefur auga leið að sé eftirspurn 

aukin eftir framleiðslu greinar sem notar mikið af innfluttum aðföngum hverfur stór hluti 

fjármagnsins strax út úr hagkerfinu til kaupa á erlendri framleiðslu og lítil innlend afleidd 

eftirspurn eftir vöru og þjónustu skapast.  

Noti greinin lítið vinnuafl og skapi að öðru leyti lítinn virðisauka má ætla að 

margfeldisáhrif á eftirspurn eftir framleiðslu hennar séu tiltölulega lítil miðað við aðrar 

greinar. Aukning eða samdráttur í útgjöldum hins opinbera til kaupa á framleiðslu slíkrar 

greinar væri því ekki mjög skilvirkt tæki til þess að hafa áhrif á hagsveifluna. Aðfanga- og 

afurðagreining getur veitt nánari upplýsingar um þessa hlið á starfsemi mismunandi 

atvinnugreina og þannig hefur hún meðal annars verið notuð til þess að gera upp á milli 

mismunandi valkosta í framkvæmdum og fjárútlátum hins opinbera. 

Á sama hátt getur greining töflunnar með tilliti til margfeldisáhrifa veitt mikilsverðar 

upplýsingar um áhrif annarra ytri þátta á efnahagslífið, til dæmis breytinga á útflutningi. 

Þannig hefur verið gerður nokkur fjöldi kannana í þessum anda sem miðast við að draga fram 

margfeldisáhrif ferðamannastraums á efnahag afmarkaðra svæða. 

Ef markmiðið er að rekja margfeldisáhrif breytinga á eftirspurn má setja fram þær 

upplýsingar sem taflan felur í sér á formi margfaldara sem lýsa með einum stuðli 

margfeldisáhrifum einnar greinar á allar aðrar samanlagt og þar með á efnahagslífið í heild. 

Til þess að finna grunnmargfaldara tiltekinnar greinar nægir að leggja saman stök viðkomandi 

dálks í fylkinu 
1)(  AI  sem felur í sér lausn jöfnukerfisins. Dálkurinn segir til um 

sambandið milli eftirspurnar og þeirrar heildarframleiðslu sem hún leiðir af sér miðað við 

gerð efnahagslífsins.  

Þennan grunnmargfaldara má túlka á mismunandi vegu með því að setja hann í 

samhengi við aðrar tengdar stærðir. Þannig má nota hann til þess að leiða út samhengið milli 

upphaflegra breytinga á ytri eftirspurn og þeirra tekna sem þær skapa heimilunum sem mynda 

hagkerfið þegar upp er staðið. Til þess að þetta sé hægt verður það hlutfall sem hver grein ver 

til launagreiðslna vitaskuld að vera þekkt. Til aðgreiningar frá hinum upprunalega 

framleiðslumargfaldara er sá stuðull sem fæst með þessum hætti kallaður tekjumargfaldari 

greinarinnar. Með því að breyta einingunum úr framleiðsluvirði í fjölda starfa, sem er einfalt 

ef vinnuaflsnotkun hverrar greinar í ársverkum er þekkt, má leiða út atvinnumargfaldara með 

svipaðri aðferð. Hann gefur til kynna hversu mikið atvinnustig hækkar (lækkar) í ársverkum 

talið við það að eftirspurn eykst (minnkar) um eina einingu framleiðsluvirðis. Báða þessa 

margfaldara má auðvitað einnig setja fram í sömu einingum beggja vegna þannig að 

atvinnumargfaldarinn tákni lokabreytingu á atvinnustigi miðað við hvert ársverk sem bætist 

við á eftirspurnarhlið. 

Þessir margfaldarar lýsa allir sama samhenginu, það er hlutfallinu milli upphafs- og 

lokaáhrifa aukningar í endanlegri eftirspurn, en þó á ólíka vegu. Þeir eru handhægir 

mælikvarðar sem nota má til að varpa ljósi á þann sess sem hver grein skipar í efnahagslífinu. 

Margfaldara má vitanlega einnig áætla eftir öðrum leiðum en á grundvelli aðfanga- og 

afurðatöflu og er það oft gert þegar hún er ekki fyrir hendi. Það er þó samhljóða álit þeirra 

sem um þetta efni fjalla að slík tafla sé traustasta leiðin sem völ er á til þess, svo framarlega 

sem hún er fær.  

Nokkrar mismunandi skilgreiningar á margföldurum eru í almennri notkun og er 

mikilvægt að greina á milli þeirra til þess að komist verði hjá misskilningi. Í fyrsta lagi eru 

margfaldarar mismunandi eftir því hvað þeim er ætlað að mæla eins og rakið er hér að framan. 

Þeir algengustu eru þrenns konar og er ætlað að meta áhrif breytinga á eftirspurn á: 

1. Framleiðslu hagkerfisins. (Mæld í viðkomandi gjaldmiðli). 

2. Tekjur heimila vegna breyttrar framleiðslu. (Einnig mældar í gjaldmiðli hagkerfisins). 

3. Atvinnustig. (Mælt í ársverkum). 

 

Auk þessa verður að greina á milli ólíkra gerða margfaldara eftir því hvort heildaráhrif 

tiltekinnar breytingar á efnahagslífið eru skilin þröngum eða víðum skilningi. Þannig er 

nokkuð á reiki hvort skilja beri heildaráhrifin sem summu beinna og óbeinna áhrifa (opið 

líkan) eða summu beinna, óbeinna og afleiddra áhrifa (lokað líkan með tilliti til heimila). Til 

þess að greina hér á milli eru margfaldarar sem gefa til kynna hlutfall beinna og óbeinna 

áhrifa gagnvart hinum upphaflegu kallaðir einfaldir margfaldarar en þeir sem einnig taka tillit 

til afleiddra áhrifa eru kallaðir heildarmargfaldarar.  

Hér verður áherslan lögð á það að finna heildarmargfaldara og verður ávallt átt við þá 

tegund þegar einfaldlega er talað um margfaldara nema annað sé tekið fram sérstaklega. Þar 

sem margfaldarahugtakið er fræðileg þungamiðja þeirrar greiningar sem hér fer fram er 

nauðsynlegt að víkja nánar að stærðfræðilegri framsetningu hvers flokks fyrir sig í því skyni 

að skýra tengsl flokkanna við líkanið sjálft. 

 

V5.1 Framleiðslumargfaldarar  

 

Framleiðslumargfaldari fyrir geira j er skilgreindur sem heildarvirði þeirrar framleiðslu í 

öllum geirum hagkerfisins sem er nauðsynleg til að fullnægja einnar krónu virði af endanlegri 

eftirspurn eftir framleiðsluvöru geirans. Einfaldast er að hugsa þennan margfaldara í ljósi 

jöfnukerfis (17). Ef endanleg eftirspurn eftir vöru í geira j breytist, má rekja áhrifin á 

framleiðslu allra geiranna með því að diffra hverja jöfnu í (18) með tilliti til Y. Þannig fæst: 

 

(25) ij

j

i

Y

X





  

 

Heildarverðmæti framleiðslubreytingar vegna einnar krónu breytingar á eftirspurn eftir vöru j 

er táknað með Oj og skilgreint í samræmi við þetta á eftirfarandi hátt: 

 

(26) 

Margfaldarinn segir þá til um aukningu heildarframleiðslu við einnar einingar 

viðbótareftirspurn eftir framleiðslu úr geira j. Hann má túlka sem einfaldan margfaldara eða 

heildarmargfaldara, allt eftir því hvort jöfnukerfið sem hefur lausnina
1)(  AI  eða 

1)(  AI  

er notað, með öðrum orðum hvort líkanið er opið eða lokað með tilliti til heimila. Af þessu 

ræðst hvort margfaldarinn tekur einungis til beinna og óbeinna áhrifa eða beinna, óbeinna og 

afleiddra áhrifa.  

 

V5.2 Tekjumargfaldarar 

 

Með útreikningi tekjumargfaldara er, eins og nafnið bendir til, leitast við að endurspegla áhrif 

breytingar á endanlegri eftirspurn á tekjur heimilanna af sölu vinnuafls. Það eru að stofni til 

tvær aðferðir sem gera mönnum kleift að reikna þessa margfaldara. Annars vegar er um að 

ræða svokallaða tekjumargfaldara heimila og hins vegar margfaldara af gerð I og II. 

Tekjumargfaldara heimila fyrir geira j má túlka sem breytingu á tekjum heimila sem 

verður til vegna breytingar á eftirspurn í geira j um eina krónu. Þegar hefur an+1,i verið reiknað 

sem táknar hversu margar krónur þarf að greiða til vinnuafls við aukningu á framleiðslu í 

geira i um eina krónu. Þar að auki hefur verið reiknaður framleiðslumargfaldari greinar i, ij, 

sem segir til um hversu mikið framleiðsla í grein i breytist þegar eftirspurn eftir vöru greinar j 

breytist um eina krónu. Í samræmi við þetta munu launatekjur greinar i breytast um: 

 

(27) ijina  ,1   

 

Þegar reiknað er út hvernig heildartekjur heimilanna breytast vegna þessa má einfaldlega 

leggja saman fyrir geirana og fæst þá tekjumargfaldari heimila fyrir geira j, Hj: 

 

(28) 


 
n

i

ijinj aH
1

,1    

 

Mismunurinn á milli tekjumargfaldara heimila og margfaldara af gerð I eða II felst í því hvað 

telja megi upphafsbreytinguna. Hvað varðar framleiðslumargfaldara var ljóst að aukning á 

eftirspurn um eina krónu þýddi upphafsáhrif sem nam framleiðsluaukningu um eina krónu. 

Þegar tekjur heimilanna eru skoðaðar er ljóst að aukning á eftirspurn um eina krónu eftir vöru 

geira j þýðir aukningu á tekjum heimilanna um an+1,j krónur í fyrstu umferð. Þannig má líta á 

an+1,j sem upphafstekjuáhrifin vegna breytingar á eftirspurn fyrir vörur úr geira j. Margfaldari 

af gerð I er settur þannig saman að í teljara er Hj margfaldarinn og í nefnara kæmi þá an+1,j 

sem upphafsáhrifin. Margfaldari af gerð I verður þannig: 

 

(29) 
jn

j

j

H
Y

,1

  (A.27) 

 

Þennan margfaldara má túlka þannig að hann segi til um hve mikið tekjur heimila aukast í 

heild ef tekjur þeirra í geira j aukast um eina krónu. Margfaldari af gerð II er reiknaður á sama 

hátt nema líkaninu er nú lokað með tilliti til heimila. 

 

V5.3 Atvinnumargfaldarar 

 

Ef mögulegt er að meta tengslin á milli framleiðsluvirði í geira annars vegar og atvinnu í 

þessum sama geira hins vegar er unnt að reikna út atvinnumargfaldara í stað framleiðslu- og 

tekjumargfaldara. Til þess að gera þetta mögulegt þarf að kynna nokkrar stærðir. Ef ei táknar 

fjölda starfsmanna í geira i er hægt að reikna út tæknistuðul vinnuafls sem er skilgreindur 

sem: 

og túlkast sem krónur á starfsmann við framleiðslu í geira i. Á sams konar hátt og við 

tekjumargfaldara er hægt að skilgreina atvinnumargfaldara sem: 

 

(31) 

Atvinnumargfaldarinn gefur þannig til kynna hversu mikið atvinna breytist ef eftirspurn í 

geira j eykst um eina krónu. Þennan margfaldara má nýta hvort sem um opið eða lokað líkan 

er að ræða. Á sama hátt og gert var fyrir tekjumargfaldara má setja fram margfaldara af gerð I 

og II. Með slíkum margföldurum má tengja áhrif breytinga á atvinnu við breytingar á 



44 
 

44 
 

heildaratvinnu. Í stað áhrifa breytinga á eftirspurn á atvinnu má tengja atvinnubreytingar beint 

við heildaratvinnutækifæri í hagkerfinu.  

 

V6. Breyting á endanlegri eftirspurn 

 

Hér hefur verið farið yfir helstu margfaldarana sem nota má í aðfanga- og afurðagreiningu. 

Þegar margfaldarar eru notaðir sem tæki vaknar óhjákvæmilega sú spurning hvernig reikna 

eigi út upphafsbreytinguna, það er að segja breytingu á eftirspurn þegar t.d. fyrirtæki er 

stofnað eða ef fyrirtæki leggur niður starfsemi. Til þess að auðvelda samlíkinguna má hugsa 

sér að um eitt fyrirtæki sé að ræða sem er að hætta starfsemi í hagkerfi með þrjá geira. 

Fyrirtækið starfar í 3. geira. Framleiðsla fyrirtækisins er X3
*
 og tæknistuðlar eru þekktir. 

Framleiðslu fyrirtækisins má skipta upp samkvæmt jöfnum (3) og (5) þannig að:  

Með tölur yfir framleiðslu fyrirtækisins og með tæknistuðlum má reikna út endanlega 

eftirspurn eftir vöru fyrirtækisins og virðisauka sem verður til í fyrirtækinu. Til þess að 

einangra hagræn áhrif fyrirtækisins er spurt hvað gerist ef fyrirtækið hættir starfsemi. Augljóst 

má vera að ef fyrirtækið hættir starfsemi mun framleiðsla þess leggjast af og þar með 

aðfanganotkun þess. Í ljósi ofangreindrar umfjöllunar um margfaldara er auðvelt að reikna 

þessi áhrif á framleiðslu, tekjur og atvinnu. Til að taka dæmi eru framleiðsluáhrifin skoðuð 

hér. Hagræn áhrif fyrirtækisins á framleiðslu geiranna eru eftirfarandi: 

 

(33) 

Heildaráhrifin fást svo einfaldlega með því að leggja saman framleiðsluáhrifin fyrir alla 

geirana. 

 

(34) 

Þeim aðferðum sem hér hefur verið lýst má beita þegar notaðir eru framleiðslumargfaldarar. 

Með því að gera ráð fyrir að tekjur og framleiðsla breytist hlutfallslega í samræmi við 

framleiðslu hvers geira má reikna út tekju- og atvinnuáhrif. Þegar endir er bundinn á 

framleiðslustarfsemi í ákveðnum geira þá er mjög líklegt að viðskiptamynstrið breytist. 

Þannig er augljóst að fyrirtæki sem ekki getur lengur keypt vörur af einum aðila mun leita 

annað til að fullnægja eftirspurn eftir þeim. Dæmi um þetta er að nota bifreið ef ekki er hægt 

að fljúga. Breytingar á viðskiptaháttum munu leiða til breytinga á tæknistuðlafylkinu. Ekki er 

hér reynt að meta þær breytingar enda er slíkt mat nær óframkvæmanlegt. 

Hér skal ítrekað minnt á fyrri umræðu um túlkun margfaldara. Tölur sem fást með 

þessari aðferðafræði má ekki túlka sem minnkun umsvifa ef verslun legðist af heldur er 

eingöngu ætlað að meta þann efnahagslegan sess sem verslun hefur í efnahagsstarfseminni á 

matstíma. Enn og aftur skal minnt á þær ströngu forsendur sem kynntar eru í þessum viðauka 

og lagðar eru til grundvallar útreikningunum, meðal annars um eðli framleiðslu fyrirtækja. Án 

þessara forsendna væri greining sem þessi illmöguleg. 

Í þessari umfjöllun hefur verið leitast við að skýra á sem einfaldastan hátt hvað liggur 

að baki útreikningum margfaldara byggða á aðfanga-og afurðatöflu. Líkanið sem hér hefur 

verið kynnt er einfalt og sveigjanlegt og gefur möguleika á margs konar greiningu. Líkaninu 

má breyta til dæmis með því að ákvarða að hversu miklu leyti það eigi að vera lokað eða opið 

eða með því að ákvarða hvernig geiraskiptingu líkansins er háttað.  

Hægt er að beita líkönum sem þessum til staðbundinnar greiningar á einstökum 

héröðum, eða stærri landsvæðum, eða á allt hagkerfið eins og hér er gert. Líkön af þessari 

tegund hafa verið notuð við skammtímaspár og til notkunar á útreikningum á efnahagsáhrifum 

ákveðinna þátta hagkerfisins. Fyrir þjóðhagsreikningagerð eru aðfanga- og afurðatöflur mjög 

mikilvægar því að þær gera mönnum kleift að rekja villur í þjóðhagsreikningagerð með því að 

hægt er stemma af framleiðslu- og ráðstöfunaruppgjör með notkun töflunnar. Að því leyti eru 

aðfanga- og afurðatöflur mikilvægt hjálpartæki.  

Aðfanga- og afurðalíkanið í þessari rannsókn er ótímatengt og byggir á föstum 

tæknistuðlum. Frá upphafi aðfanga-og afurðagreiningar hafa margir hagfræðingar verið 

gagnrýnir á hinar ströngu forsendur sem líkanið lýtur, meðal annars forsendunni um að 

framleiðsla eigi sér stað í föstum hlutföllum. Þannig leyfir líkanið ekki að framleiðsluþættir 

komi í stað hver annars eins og oft vill verða þegar verð framleiðsluþátta breytist. Þá hefur 

einnig verið bent á að ólík fyrirtæki með ólíka framleiðslu séu oft flokkuð saman í 

framleiðslugeira. Forsendan um fasta framleiðslustuðla felur í sér forsendu um fasta 

skalahagkvæmni. Því hefur verið haldið fram að þótt margir geirar hafi fasta skalahagkvæmni 

þá séu til enn fleiri geirar þar sem framleiðslan einkennist af vaxandi eða minnkandi 

skalahagkvæmni. 

Fáir hagfræðingar eru gagnrýnir á aðfanga-og afurðagreiningu sem lýsingu á 

framleiðslusamsetningu í hagkerfi en það sem hagfræðinga greinir á um er nytsemi líkana af 

þessu tagi til að spá þar sem líkönin hafa innbyggðar forsendur sem endurspegla veruleikann 

ekki nema að vissu leyti. Það er mikið til í þessari gagnrýni en hins vegar skal bent á að oft er 

erfitt að setja veruleikann fram í líkönum og líkön eru nær eina mögulega nálgunin sem er 

tiltæk ef meta á atvinnu- eða efnahagsáhrif aðila. 

